
Útdráttur 

Ritgerð þessi fjallar um tengsl foreldrahæfni og sjálfsmyndar og sjálfsvirðingar barna. Í 

samfélagi eins og okkar þar sem mikil og hávær umræða um börn og greiningar hefur 

átt sér stað undanfarin ár er þörf fyrir dýpri skilning á því hvers vegna vandamálin eru til 

komin og hvað má betur fara. Skiptar skoðanir eru um gagnsemi greininganna og áhrif 

þeirra úrræða sem boðið er upp á til þess að takast á við þau vandamál sem geta komið 

upp hjá börnum.   

Rannsóknir hafa sýnt  fram á skýr tengsl milli sjálfsmyndar og sjálfsvirðingar og 

ýmissa vandkvæða hjá börnum. Fjölmargar rannsóknir sýna að uppeldishættir foreldra 

hafi  mikil áhrif á það mótun sjálfsmyndar og hafa rannsóknir meðal annars sýnt fram á 

tengsl milli jákvæðrar sjálfsmyndar og náinna tengsla, viðurkenningar og hlýju frá 

foreldrum.   

Sjálfsmynd barna er ekki meðfædd, heldur hefst mótunarferli hennar strax við 

fæðingu og heldur áfram fram yfir unglingsárin. Börnin sjálf hafa lítil áhrif á það hvers 

konar sjálfsmynd þau þróa með sér, hvort hún er sterk, veik eða einhvers staðar þar á 

milli heldur eru það foreldrar og fjölskylda barnanna sem spila þar stærsta hlutverkið. En 

fjölskyldur eru jafn mismunandi og þær eru margar, sem og færni þeirra og geta til að 

mynda tengsl, sýna tilfinningar og hlýju.   

Sýnt hefur verið fram á hvernig góð færni fjölskyldna felur í sér ýmsa þá eiginleika 

sem stuðla að heilbrigðum þroska og myndun sterkrar sjálfsmyndar barna. Það er því 

mikilvægt að öðlast skilning á þeirri fjölskyldufærni sem hefur jákvæð áhrif á sjálfsmynd 

barna annars vegar og hins vegar hvaða þættir í minna hæfum fjölskyldum eru síður til 

þess fallnir. Slíkar upplýsingar geta verið mjög gagnlegar til að veita megi viðeigandi 

þjónustu og móta viðeigandi úrræði fyrir börn og fjölskyldur í því augnamiði að bæta og 

styrkja fjölskyldufærni þar sem þess er þörf auk þessað móta viðeigandi fræðslu og 

upplýsingar, bæði fyrir orðna og verðandi foreldra til að  stuðla að bættri sjálfsmynd og 

þar með velferð barna og ungmenna. 

 

Lykilorð; Sjálfsvirðing, sjálfsmynd, fjölskyldufærni, börn og unglingar 

Abstract 
This research discusses the relation between parental competence and childrens self-

image and self-worth in a society like ours where there has been a lot of discussion 

regarding children and their analyses in the past few years. Not everyone agrees on the 

usefulness of these analyses and resources available to those in need. There is therefore 

a definite need for a deeper understanding of the reasons behind these problems and 

how to solve them.  

Research has shown a clear connection between self-image and self-worth and 

diverse problems that children battle with, as well as showing that parenting styles 

affect the moulding of self-image and a close connection between positive self-image 

and a close relationship, acceptance and warmth given by parents.  

Children are not born with their self-image, it starts developing at birth and 

continues on through adolescence, but the child has very little effect on the moulding of 

a strong or weak self-image. Parents and family play a much bigger role therein. 

Families are diverse, and so is their competence in making close relationships, showing 

feelings and warmth. Competent families have, according to research, a number of 

qualities contributing to a healthy growth and positive self-image in children.  

It is therefore important to gain an understanding of qualities related to 

competence in families, and what qualities in less competent families do not contribute 

to that growth. This information can be very useful in increasing the appropriate 

resources and bettering family competence where needed, as well as moulding the 

relevant education and information for parents of today and tomorrow, as a 

contribution towards a better self-image and well-being amongst children and 

adolescents.  

 

Key words: Self-esteem, self-image, family-competence, children and adolescents 

Formáli 

Ritgerð þessi er metin til 30 ECTS eininga af meistaraprófi í félagsráðgjöf til 

starfsréttinda við Háskóla Íslands. Leiðbeinanda mínum Hrefnu Ólafsdóttur, lektor vil ég 

þakka kærlega fyrir góða leiðsögn og ráðleggingar og ekki síst fyrir þolinmæði sína og 

skilning í minn garð. Einnig vil ég þakka öllum þeim sem veittu mér liðsinni við 

rannsóknina mína, sérstaklega skólastjórunum í Kvennaskólanum í Reykjavík, 

Menntaskólanum í Kópavogi, Flensborgarskóla og Menntaskólanum við Hamrahlíð sem 

og öllum þeim nemendum og foreldrum sem tóku þátt í rannsókninni minni. 

Ástu, Nönnu, Fríðu og Þórði vil ég þakka alveg sérstaklega fyrir alla sína endalausu 

hvatningu, stuðning, góðu ráð, ábendingar og yfirlestur. 

Síðast en ekki síst vil ég svo þakka fjölskyldunni minni, þá sérstaklega manninum 

mínum fyrir allan sinn stuðning sem hann hefur veitt mér á svo óteljandi vegu og dóttur 

minni fyrir alla þá hlýju og þolinmæði sem hún hefur sýnt mér, foreldrum mínum fyrir að 

hafa trú á mér og systur minni fyrir alla sína hjálp. Án þeirra hefði þessi ritgerð aldrei 

orðið til.  

1 Inngangur 
Síðastliðin ár, sérstaklega í kjölfar efnahagskreppunnar árið 2008 virðist sem vandi 

íslenskra barna hafi verið að aukast. Samkvæmt ársskýrslu Barnaverndarstofu frá árinu 

2012 þar sem borinn er saman fjöldi tilkynninga á árunum  2008-2011 og 

samanburðarskýrslu Barnaverndarstofu frá árinu 2014 þar sem bornar eru saman 

tölulegar upplýsingar frá árunum 2012-2013 kemur fram aukning á 

barnverndartilkynningum frá ári til árs (Barnaverndarstofa, 2014; Halla Björk 

Marteinsdóttir, 2012). Jafnframt hafa bráðatilfelli á Barna- og unglingageðdeild LSH 

aldrei verið fleiri frá árinu 2007. Samkvæmt upplýsingum frá BUGL eru málin að verða 

þyngri og flóknari. Fleiri börn og unglingar upplifa lífsleiða, finna fyrir 

sjálfsvígshugsunum eða gera sjálfsvígstilraunir, sýna sjálfsskaðandi hegðun og veita sér 

sjálfsáverka (Rúnar Pálmason, 2014) 

Fjölmargar rannsóknir sýna að uppeldishættir foreldra hafa  mikil áhrif á það hvernig 

sjálfsmyndin mótast og hafa rannsóknir meðal annars sýnt fram á tengsl milli jákvæðrar 

sjálfsmyndar og náinna tengsla, viðurkenningar og hlýju frá foreldrum (Dekovic og 

Meeus, 1997). 

Gættu að hugsunum þínum því þær verða orð þín. Gættu að orðum þínum því þau 
verða athafnir þínar. Gættu að athöfnum þínum því að þær verða vani þinn. Gættu 
að vana þínum því hann verður gildi þín. Gættu að gildum þínum því þau verða 
örlög þín. Við þessi frægu orð Mathma Gandhis er því einu að bæta að hugsanir 
þínar, orð og vani verða líka örlög barnanna þinna (Margrét Pála Ólafsdóttir, 2014). 

Þegar barn fæðist verður til foreldri. Hlutverk foreldra er að ala önn fyrir börnum sínum, 

veita þeim ástúð og umhyggju, vernda þau fyrir hættum og gera úr þeim nýta og góða 

þjóðfélagsþegna. Þegar dóttir mín fæddist fylgdu henni engar leiðbeiningar eða hagnýt 

ráð um það hvernig ég, sem foreldri, gæti reynst henni sem best. Hvernig ég gæti 

hjálpað henni að sjá kosti sína og styrkleika. Þegar ég eignaðist hund nokkrum árum 

seinna var mér bent á ógrynni upplýsinga, námskeiða, bóka og ráða er varða uppeldi 

hundsins. Það er almenn skynsemi í því að gott foreldri þarf að vera góð fyrirmynd. “Það 

læra börnin sem fyrir þeim er haft” stendur jú einhvers staðar. En hvað er góð 

fyrirmynd? Hvernig mótar hegðun foreldra börn? Hvað er mikilvægt í góðu uppeldi?  

Í samfélagi eins og okkar þar sem mikil og hávær umræða um börn og greiningar 

hefur átt sér stað undanfarin ár og skiptar skoðanir eru um gagnsemi þeirra og úrræðin 

sem boðið er upp á til þess að takast á við þau vandamál sem geta komið upp hjá 

börnum er þörf fyrir dýpri skilning á því hvers vegna þau eru tilkomin og hvað má betur 

fara.  Sýnt hefur verið fram á að skýr tengsl eru á milli sjálfsmyndar og sjálfsvirðingar og 

ýmissa vandkvæða hjá börnum. Óhjákvæmilega vaknar því sú spurning hvað mótar góða 

sjálfsmynd barna og hvernig öðlast þau sjálfsvirðingu? Sjálfsmyndin er í mótun alla 

ævina en þó mest í uppvextinum. Sjálfsmyndin byggir á tveimur atriðum, eigin mati 

einstaklingsins og upplifun hans á liðnum atburðum annars vegar og skynjun hans á áliti 

annarra hins vegar (Sebastian, Burnett og Blakemore, 2008). Á uppvaxtarárunum spilar 

fjölskyldan stærsta hlutverkið í lífi barns og hefur mikil áhrif á mótun persónuleika 

barnsins. Ritgerð þessi fjallar um tengsl á milli foreldrahæfni og sjálfsmyndar og 

sjálfsvirðingar barna.  

1.1 Tilgangur og markmið rannsóknarinnar 

Tilgangur rannsóknarinnar er að skoða samband milli fjölskyldufærni og sjálfsmyndar og 

sjálfsvirðingar barna. Mikilvægt er að félagsráðgjafi hafi þekkingu á efninu til þess að 

geta veitt viðeigandi aðstoð og fræðslu. Rannsóknarvinnan gegnir mikilvægu hlutverki í 

að dýpka skilning og þekkingu rannsakanda á viðfangsefninu og er þannig góður 

undirbúningur fyrir verkefni og áskoranir á þessu sviði. 

Markmiðið með rannsókninni er að efla þekkingu fagmanna á fjölskyldufærni og  því 

hvaða þættir skipta máli í því samhengi. Með aukinni þekkingu á viðfangsefninu má 

bregðast við vanda áður en í ógöngur er komið og aðstoða fjölskyldur við að auka færni 

sína og þannig vellíðan og velgengni fjölskyldumeðlima.  

Framkvæmd var rannsókn þar sem stuðst var við megindlegar rannsóknaraðferðir. 

Spurningalisti var lagður fyrir um þrjú þúsund nemendur í framhaldsskólum, á aldrinum 

16 til 20 ára, á Íslandi og foreldra þeirra. Nánar verður fjallað um framkvæmd 

rannsóknarinnar síðar í ritgerðinni. 

1.2 Ástæður fyrir efnisvali 

Rannsakandi hefur lengi haft mikinn áhuga á málefnum og velferð barna og því hvernig 

hjálpa megi börnum að þróa með sér jákvæða og sterka sjálfsmynd og stuðla þannig að 

andlegu heilbrigði og góðu lífi. Auk þess sem rannsakandi telur mikilvægt fyrir 

félagsráðgjafa að koma að og sinna rannsóknum á þessu sviði í þeimtilgangi að bæta 

þekkingu sína á öllum þáttum í umhverfi barna og áhrifum þeirra á börn. Störf 

félagsráðgjafa koma að málefnum barna og fjölskyldna á svo mörgum sviðum og með 

marvíslegum hætti, þar á meðal á vegum Barnaverndar, Barna- og unglingageðdeildar 

og Greiningarmiðstöðvar ríkisins. Þar felast störf þeirra í að meta og greina vanda og 

aðstæður barna heildrænt og móta viðeigandi úrræði, meðferð og stuðning í samræmi 

við niðurstöðuna (Guðrún Þorsteinsdóttir, Hrönn Björnsdóttir og Sigríður María 

Játvarðsdóttir, 2006). Slíkt mat gefur félagsráðgjöfum kost á að vinna með barnið í 

tengslum við umhverfi sitt, með það fyrir augum að geta dregið úr og bætt neikvæða 

áhrifaþætti í umhverfi barnsins og aukið og eflt  jákvæða áhrifaþætti og þannig bætt 

aðstæður og  möguleika barna til að þroskast og dafna og þróa um leið með sér 

heilbrigða sjálfsmynd og jákvæða persónusýn . 

Rannsakandi telur ennfremur til mikils að vinna með auknum rannsóknum og 

þekkingu á fjölskyldum, mismunandi færni þeirra og áhrifum þeirra á sjálfsmynd barna. 

Sú vinna gefur  félagsráðgjöfum kost á að geta veitt foreldrum og öðrum sem koma að 

uppeldi barna markvissa fræðslu og upplýsingar um hvaða fjölskylduþættir það eru sem 

hafa jákvæð áhrif á þroska barna og stuðla að því að þau megi þróa með sér góða 

sjálfsmynd. Auk þess gerir hún þeim kleift að veita aðstoð og stuðning til foreldra sem á  

þurfa að halda við að efla færni sína ef þess sé þörf.  

Til að fá innsýn inn í efni rannsóknarinnar voru settar fram eftirfarandi spurningar sem 

leitast verður við að svara.  

Aðalrannsóknarspurning: 

Eru tengsl milli fjölskylduhæfni og sjálfsmyndar barna og unglinga? 

Undirrannsóknarspurningar: 

1. Hvað einkennir fjölskyldur barna sem hafasterka sjálfsmynd?   

2. Hvað einkennir fjölskyldur barna sem hafa lélega sjálfsmynd? 

3. Með hvaða hætti er hægt að efla færni í fjölskyldum og í kjölfarið styrkja 

sjálfsmynd barna og ungmenna? 

1.3 Uppbygging ritgerðarinnar 

Ritgerðin er byggð upp í fjórum hlutum sem samanstanda af fræðilegum hluta, 

aðferðafræðilegum hluta, niðurstöðum og umræðum. Í fræðilega hlutanum er fjallað 

um helstu kenningar og fyrri rannsóknir er varða myndun, mótun og þroska 

sjálfsmyndar sem og þá þætti sem hafa þar mest ahrif á. Einnig verður fjallað um 

fjölskyldur, mismunandi færni fjölskyldna og aðferð Beavers-Timberlawn módelsins við 

mat á fjölskyldufærni.  

Í öðrum hlutanum er fjallað um aðferðafræði rannsóknarinnar, hvaða 

rannsóknaraðferð var notuð, hvernig henni var beitt, hvernig val á þátttakendum fór 

fram, aðferðir gagnaúrvinnslu sem og rætt um siðfræðilega þætti rannsóknarinnar.  

Í þriðja hlutanum er umfjöllun um helstu niðurstöður. Að lokum í síðasta hlutanum 

er dregið er saman umfjöllunarefni ritgerðarinnar og rætt um mikilvægi rannsókna á 

þessu sviði og settar fram tillögur um hagnýtingu þeirra á ýmsa vegu. 

2 Þroski og þróun sjálfsmyndar  
Sjálfsmynd barna er ekki meðfædd, heldur hefst mótunarferli hennar strax við fæðingu og 

heldur áfram fram yfir unglingsárin. Börnin sjálf hafa lítil áhrif á það hvers konar sjálfsmynd 

þau þróa með sér, hvort hún sé sterk, veik eða einhvers staðar þar á milli það eru einkum 

foreldrar barnanna, geta þeirra til að mynda tengsl, sýna tilfinningar og hlýju sem og það 

uppeldi sem þau sjálf fengu sem hafa mestu áhrifin þar á, að minnsta kosti fyrstu árin. Þegar 

börnin eldast og unglingsárin nálgast fara fleiri þættir að hafa áhrif á mótun 

sjálfsmyndarinnar, þar á meðal vinir og kennarar. Einnig geta þetta verið aðrir aðilar sem 

koma inn í líf barnsins af einni eða annarri ástæðu eins og til að mynda félagsráðgjafar.  

 Félagsráðgjöf hefur alla  tíð verið mjög barnamiðuð og lagt mikla áherslu á velferð 

barna og ungmenna. Frá upphafi hefur þessi faggrein meðal annars byggt hugmyndafræði 

sína á þroskakenningum, þar sem nauðsynlegt er fyrir félagsráðgjafa að búa yfir þeirri 

þekkingu til að geta veitt börnum og ungmennum viðeigandi greiningu, þjónustu og 

meðferð. Auk þroskakenninga samanstendur hugmyndafræði félagsráðgjafar af ýmsum 

öðrum kenningum eins og til að mynda sálgreiningakenningum, tengslamyndunar–

kenningum, sálfræði sjálfsins og ego-sálfræðiásamt tengsla- og samskiptakenningum eins og 

kerfiskenningunni sem fjalla um ýmsa þætti sem snúa að fjölskyldunni.  Þessi víðtæka 

hugmyndafræði er nauðsynlegur hluti af þekkingu félagsráðgjafa þar sem lögð er áhersla á 

það í störfum þeirra að leitast alltaf eftir því að fá fram eins heildstæða mynd og mögulegt er 

af aðstæðum hvers og eins (Hrefna Ólafsdóttir, 2006).  

 Þessi áhersla á heildræna sýn af aðstæðum hvers og eins er gríðarlega mikilvægt 

sjónarhorn í störfum með börnum og ungmennum,en samkvæmt tengslakenningum og 

kenningum um sálfræði sjálfsins er lögð áhersla á að fyrstu tengsl barnsins við sína nánustu 

umönnunaraðila sem og gæði þeirra tengsla hafi mestu áhrifin á það hvernig getu, hæfni, 

tengsl og sjálfsmynd manneskja getur öðlast. Það er því mikilvægt í störfum félagsráðgjafa 

með börnum að vera meðvitaðir um mikilvægi þessara þátta og áhrif þeirra til að geta unnið 

heildrænt með barninu og fjölskyldu þess, veitt viðeigandi þjónustu með tilliti til allra 

áhrifaþátta í umhverfi barnsins eins og foreldra, og fjölskyldu sem hafa áhrif á líf og þroska 

barnsins. 



14 

Eins og komið hefur fram hér að ofan hefst mótun  sjálfsmyndar barna á fyrsta 

æviskeiðinu og er sérstaklega háð foreldrahæfni umönnunaraðila þess. Búi barn hins vegar 

við óviðunandi aðstæður þar sem foreldra skortir viðeigandi færni og getu til að skapa barni 

sínu þroskavænleg skilyrði er mjög mikilvægt að fagfólk eins og félagsráðgjafar búi yfir 

viðeigandi þekkingu til að geta greint eins fljótt og kostur er þegar um slíkar aðstæður barns 

er að ræða.til að hægt sé að koma í veg fyrir og draga úr þeim skaða sem slík vanfærni 

foreldra getur haft á líf, þroska og möguleika barns til að þróa með sér góða sjálfsmynd.   

2.1 Sjálfið 

Margir fræðimenn hafa komið fram með kenningar um sjálfið eða sjálfsskilning hvers og eins. 

Einn sá fremsti á því sviði var geðlæknirinn og sálgreinirinn Freud en samkvæmt honum 

samanstendur sjálfið af þremur hlutum:  það, sjálf og yfirsjálf. Þróun sjálfsins á sér svo stað 

út frá því hvernig þessir þrír þættir ná að leysa úr þeirri togstreitu sem á sér stað milli þessara 

þriggja þátta um langanir, þarfir og hvatir einstaklingsins. Erikson, einn helsti kennismiður 

tengslakenninga, var ekki sammál Freud, þróaði kenningar hans áfram og vildi meina að 

þróun sjálfsins væri meira en afsprengi innri hvata og langana manneskjunnar. Taldi hann 

sjálfið þróast í samspili við uppeldi, menningu og hefðir þess samfélags sem hver og einn býr 

við (Saddock og Saddock, 2007; Erikson, 1968). 

Sjálfsskilningur, eða sjálfið, þroskast snemma á lífsleiðinni og er í sífelldri mótun  út 

ævina.  Allir eiga sitt sjálf og þegar talað er um sjálfsskilning er yfirleitt fjallað um hann í 

samhengi við sjálfsmyndina og sjálfið. Þessi hugtök eru nátengd en þó með undantekningum 

sem aðskilja þau. Þroski sjálfsins hefst snemma á barnsaldri og er í sífelldri þróun. Sjálfið felur 

í sér þær hugmyndir og þau viðhorf sem fólk hefur um sjálft sig sem mótast samhliða 

persónulegri reynslu hvers og eins. Þessar hugmyndir varða ýmis persónuleg einkenni, þar á 

meðal líkamlega þætti eins og útlitseinkenni sem og persónulega eiginleika eins og hæfileika, 

styrkleika, veikleika, persónulegar skoðanir og samfélagsleg gildi. (Damon og Hart, 1988).  

Uppeldisaðferðir foreldra, samskipti, tengsl þeirra og sú reynsla sem þeir veita börnum 

sínum eiga stóran þátt í því hvers konar viðhorf og hugmyndir barn hefur um sjálft sig og 

hvers konar sjálf það þróar með sér.  

2.2 Sjálfsmynd 

Sjálfsmyndin samanstendur af  þeim tilfinningum, hugsunum og viðhorfum sem hver 

manneskja hefur til sjálfrar sín og birtist bæði í líkamlegu og andlegu atgervi hvers og eins 

(Blos, 1962).  Sjálfsmyndin byggist upp í gegnum samskipti við aðra, hvernig þeir upplifa og 

skynja álit annarra (Sebastian ofl., 2008). Sjálfsmyndin þróast alla ævi og getur breyst og 

þroskast með nýjum hlutverkum, aukinni meðvitund, öðrum aðstæðum og breytingum sem 

verða í lífi fólks (Demo, 1992). Rannsóknir sýna að sjálfsmat fólks verður ítarlegra og 

aðgreindara eftir því sem það eldist (Sebastian ofl., 2008). Þekkt eru dæmi þess eldra fólk sé 

síður upptekið af áliti annarra og haldi í sína siði og venjur, óháð því hvað öðrum finnst en 

um leið ólíkt því sem það gerði á yngri árum, þegar álit annarra átti drjúgan þátt í mótun 

sjálfsmyndar, framkomu og ákvarðanatöku.     

Skipta má sjálfsmyndinni í þrjá þætti: Vitsmunalegan, félagslegan og líkamlegan þátt. Þá 

hefur fjórða þættinum gjarnan verið bætt við en sá þáttur er sjálfsvirðingin (Harter, 1999). 

Uppeldi okkar og nærumhverfi hefur áhrif á sjálfsvirðingu okkar á fyrstu mótunarárunum. 

Sjálfsvirðing hefur áhrif á hvernig við komum fram við aðra, hvort við sýnum hluttekningu 

eða ekki.  

Sjálfsmynd  tekur að myndast samhliða þróun sjálfsvirðingarinnar (Berger, 2008), en í 

mörgum rannsóknum á sjálfsmynd barna er lögð rík áhersla á sjálfsvirðingu þeirra (Damon og 

Hart, 1988). Sjálfsmynd og sjálfsvirðing taka breytingum með auknum þroska og við sköpum 

smám saman okkar eigi gildi í lífinu. Hvað erum við ekki tilbúin að semja um í lífinu, fyrir hvað 

stöndum við gagnvart sjálfum okkur og öðrum?  Svörin við þeim spurningum tengjast 

sjálfsvirðingu og sjálfsmynd og geta breyst í kjölfar aukins þroska, nýrrar reynslu eða 

vitneskju.  

2.3 Sjálfsvirðing 

Sjálfsvirðing (e. self-esteem) er sá hluti sjálfsmyndarinnar sem hægt er að mæla (Petersen, 

Sculenberg, Abramowitz, Offer og Jarcho, 1984). Hún birtist í þeirri mynd sem hver og einn 

hefur af sjálfum sér, hverjir eigin verðleikar eru, sem og geta. Þá kemur hún fram í þeirri 

lífsstefnu sem fólk setur sér fyrir framtíðina og í þeim daglegu athöfnum sem hver og einn 

sinnir (Sigrún Aðalbjarnardóttir, 2007). Trú viðkomandi á eigin hæfileikum og það hvernig 

hann metur árangur sinn er meðal þeirra þátta sem mynda sjálfsvirðingu hans (Berger, 

2008), eða að hve miklu leyti hann metur sig jákvætt eða neikvætt (Steinberg, 2009). Sá sem 

er meðvitaður um eigin verðleika og sáttur við sjálfan sig býr yfir góðri sjálfsvirðingu, en 

sjálfsvirðingin kemur meðal annars fram í trú fólks á eigin getu, vitneskju um eigin verðleika 

og fullu trausti á sjálfu sér til að stefna þangað sem það vill (Sigrún Aðalbjarnardóttir, 2007).  

Dr. Morris Rosenberg rannsakaði mikið bæði sjálfsmynd og sjálfsvirðingu. Hann taldi 

sjálfsvirðinguna vera þá heildarmynd sem fólk hefur af sjálfu sér, en þessi heildarmynd 

endurspeglar hugsanir og tilfinningar. Samkvæmt honum er mótun sjálfsvirðingar undir 

miklum áhrifum af því hvernig manneskjan upplifir álit annarra á sér (Rosenberg, Schooler og 

Schoenback, 1989). Sjálfsvirðing mótast hægt og rólega á löngum tíma í samræmi við 

persónulega reynslu hvers og eins. Unglingsárin eru hins vegar sá tími í þessu ferli þar sem 

mestar sveiflur eru á þessum persónuleikaþætti í lífi fólks. Að þeim tíma liðnum er 

sjálfsvirðingin almennt nokkuð stöðugur þáttur í fari hverrar manneskju, sem þó getur 

stundum sveiflast einstaka sinnum í lífinu (Heatherton og Wyland, 2003). 

2.4 Mótun sjálfsmyndar  

Mótun sjálfsmyndar er langt ferli þar sem einstaklingurinn kannar sinn innri styrk, getu, 

hæfni, gildi, tilfinningar og samsömun (Bar-Joseph og Tzuriel, 1990). Grunnur að þroska 

sjálfsmyndar er lagður strax í bernsku út frá mati barna á eigin færni og upplifunar af 

jákvæðri styrkingu frá umhverfinu. Óhófleg gagnrýni er því varasöm og getur eyðilagt 

sjálfsvirðingu barnanna. Þrátt fyrir takmarkaðan skilning meta börnin sig sjálf á mörgum 

sviðum við fjögurra ára aldur. Oft eiga þau það til að ofmeta getu sína og vanmeta þyngd 

verkefnisins. Þetta tímabil einkennist af nýrri færni sem barnið þarf að ná tökum á. Hún 

stuðlar að frumkvæði barnsins sem gerir það tilbúnara til að takast á við verkefni tímabilsins 

(Berk, 2010). Á þessum árum hefst smám saman aðskilnaðarferli barnanna þar sem barnið 

verður meðvitaðra um að það er aðskilið umönnunaraðilum sínum og systkinum (Levy-

Warren, 1996). Þetta er því nokkuð viðkvæmt tímabil í lífi barna og þau geta upplifað nokkuð 

óöryggi og óvissu vegna þess að þau eru að prófa sig áfram við að leysa ýmis verkefni sem 

gengur misvel fyrir þau og því mikilvægt að þau upplifi  stuðning og hvatningu þrátt fyrir 

misjafnan árangur sem og að tekið sé eftir og þeim hrósað þegar vel tekst til. Auk þess þurfa 

þau að upplifa öryggi, góð tengsl og nánd við foreldra og systkini sín meðan þau eru að 

takast á við eitt af erfiðari þroskaverkefnum sínum sem er að aðgreina sig frá foreldrum og 

systkinum og verða meðvitaðri um sig sjálf sem einstaklinga. 

Ferlið er viðvarandi næstu árin og mótast enn frekar á unglingsárunum er við tekur 

aðskilnaður unglingsins frá barnæskunni. Unglingarnir verða meðvitaðir um að þeir eru ekki 

lengur börn. Þeir líta öðruvísi út, þeim líður öðruvísi en áður, þeir sjá heiminn í nýju ljósi og 

samskipti þeirra við aðra breytast. Þeir verða sjálfstæðari og foreldrar leika smærra hlutverk í 

lífi þeirra (Levy-Warren, 1996). Þeir þurfa því að takast á við eitt meginverkefni 

unglingsáranna sem er að móta sér nýja sjálfsmynd.  

Sjálfsmyndin byggir á tveimur atriðum, eigin mati og upplifun af liðnum atburðum annars 

vegar og skynjun viðkomandi á áliti annarra hins vegar (Sebastian, Burnett og Blakemore, 

2008). Mótun sjálfsmyndar unglingsins er því að miklu leyti háð utanaðkomandi aðilum og 

áliti annarra. Rannsóknir hafa sýnt að einstaklingar með  veika sjálfsmynd eiga erfitt með að 

taka hrósi frá öðrum en nærast hins vegar á þeirri neikvæðu gagnrýni sem þeir fá (Josephs, 

Bosson og Jacobs, 2003; Grøholt o.fl, 2005). Þessi aukna vitund unglingsins á áliti annarra á 

sjálfum sér gæti verið til komin vegna ímyndaðra áhorfenda (e. imaginary audience) en því 

má lýsa þannig að unglingurinn trúir því að aðrir séu stöðugt að fylgjast með honum og meta 

hann (Elkind, 1967). Sökum þess hversu upptekinn unglingurinn er af því að hann sé undir 

stöðugu eftirliti verður hann oft óhemju viðkvæmur fyrir gagnrýni og á það til að túlka 

vinsamlegustu tilmæli sem aðfinnslur.   

Uppeldisaðferðir geta einnig haft áhrif á mótun sjálfsmyndarinnar og þá hversu sterka 

sjálfsmynd unglingar ná að skapa. Tengslakenning geðlæknisins John Bowlby fjallar um 

mikilvægi þess að foreldrar og börn myndi tilfinningatengsl enda sé það grunnurinn að 

þroska barnsins og getur haft áhrif á það hvernig unglingurinn myndar sambönd við aðra í 

kringum sig. Fjallað er nánar um kenningu hans síðar í ritgerðinni (Berk, 2010). 

Fræðimennirnir Freud, Erikson og Piaget hafa lagt sitt af mörkum í umfjölluninni um 

mótun sjálfsmyndar. Í þroskakenningum sínum fjalla þeir allir um sjálfið og önnur atriði sem 

skipta máli í myndun sjálfsmyndar. Sálfræðingurinn Erik H. Erikson (1968) setti fram eigin 

kenningu um sálfélagslegan þroska byggðan á hugmyndafræði í kenningum Freud. Hann 

þróaði lífsskeiðakenningu sem spannar tímabilið frá fæðingu til dauða. Samkvæmt henni 

göngum við í gegnum átta stig á lífsleiðinni. Hvert og eitt þeirra hefur að geyma erfiðleika og 

verkefni sem þarf að leysa á jákvæðan hátt. Verkefni unglingsáranna er að leysa úr 

viðfangsefnunum sjálfsmynd (e. identity) og hlutverkaruglingur (e. role confusion). Takist 

unglingnum að leysa verkefnin á jákvæðan hátt hefur hann þróað með sér heilbrigða 



18 

sjálfsmynd en takist það ekki getur hann átt í erfiðleikum með verkefni næstu skeiða. Fjallað 

er nánar um kenningu Erikson síðar í ritgerðinni (Erikson, 1968).   

Jean Piaget er mikill áhrifavaldur á rannsóknir á þroskaferli barna. Hann taldi börn virka 

þátttakendur í vitrænum þroska sínum því þau læri af viðbrögðum annarra. Piaget taldi börn 

fara í gegnum fjögur stig eftir því sem heilinn þroskast og reynsla þeirra eykst. Stigin fjögur 

flokkast eftir hæfileika  barnanna til að hugsa á hverju aldurskeiði. Lokastigið nefnist stig 

formlegra aðgerða en um það var fjallað í kaflanum um unglinga. Unglingurinn getur þá 

hugsað óhlutbundnar hugsanir (Berk, 2010). 

Þeir aðilar sem börn eru í miklum samskiptum við, svo sem foreldrar, kennarar og 

leikfélagar geta átt stóran þátt í mótun sjálfsmyndarinnar. Margt fleira getur haft áhrif á 

sjálfsmyndina, meðal annars líkamlegur og vitsmunalegur þroski eins og fjallað var um í 

síðustu köflum en einnig félagslegur bakgrunnur og umhverfi. Til dæmis geta vinsældir 

unglingsins innan jafningjahópsins skipt máli ásamt upplifun allri og hvernig honum er tekið 

af félögum. Allir þessir þættir hafa áhrif á það hvernig unglingurinn metur sjálfan sig (Polce-

Lynch, Myers, Kliewer og Kilmartin, 2001; Harter, 1999). Seinna á unglingsárunum fara nýir 

áhrifaþættir að leika stórt hlutverk og má þar helst nefna fjölmiðla (Aldís Guðmundsdóttir, 

1992). Tímarit, sjónvarp og þá sérstaklega internetið, með ýmiskonar spjallsíðum eins og 

Facebookþar sem sífellt er meiri umfjöllun og vaxandi áhersla lögð á útlit og útlitsdýrkun, 

rétta klæðnaðinn, hvað á að borða og hvað á ekki að borða, nýjasta æfingaprógrammið eða 

vítamínið til að grennast og svo framvegis. Með þessum hætti nær  alls kyns óritskoðuð og 

gagnrýnislaus umfjöllun í umhverfi ungs fólks í dag til unglinga, sem felur oftar en ekki í sér 

óraunhæfar og óheilbrigðar kröfur til þeirra. 

2.5  Sjálfsmynd barna 

Sjálfsmynd hvers og eins er í sífelldri þróun yfir ævina. Hún breytist og þroskast samfara 

auknum aldri og þroska, aukinni reynslu, upplifunum, nýjum hlutverkum og öðrum þáttum í 

lífi fólks. Mestar sveiflur á sjálfsmyndinni eru í æsku og á unglingsárum (Demo, 1992). 

Lýsingar barna á hæfileikum sínum, getu og útliti eru nokkuð einfaldar í miðbernsku.  

Börn á  10-12 ára aldri hafa þegar þróað með sér nokkuð skýra sjálfsmynd og eru orðin 

meðvituð um styrkleika sína og veikleika auk þess sem persónuleikaþættir eins og viðhorf, 

langanir og markmið eru orðin nokkuð stöðug. Á þessum aldri eykst mikilvægi vina og 

jafnaldra. Í kjölfarið fara börn í auknum mæli að bera sig saman við aðra og velta fyrir sér 

hvernig þau eru öðruvísi og hvers vegna. Með tímanum hafa þessar breytingar á 

hugsunarhætti barna æ meiri áhrif á sjálfsmynd þeirra (Hrafnhildur Ragnarsdóttir, 1993; 

Berk, 2010).  

Það er mikilvægt fyrir foreldra að vera meðvitaðir um það að þótt mikilvægi vina og 

jafnaldra aukist mikið á þessum aldri, verða foreldrar ekki minna mikilvægir í kjölfarið. Börn 

þarfnast foreldra sinna alveg jafn mikið en með öðrum hætti og minna áberandi.  Æ 

mikilvægara verður að tilheyra ákveðnum vinahópi og að skera sig ekki úr hvað varðar 

klæðaburð, leikföng eða annað sem skilgreinir barnið innan hópsins.  Setningar eins og „það 

eiga allir svona nema ég“ verða æ háværari og það að „vera eins og hinir“ hefur jákvæð áhrif 

á sjálfsmynd barnsins innan síns hóps en það er samt alltaf gott að koma heim til mömmu og 

pabba. 

2.6 Sjálfsmynd unglingsáranna 

Unglingsárin einkennast af miklum breytingum og nýjum þroskaverkefnum sem valda því að 

unglingurinn fer að upplifa sig öðruvísi en áður. Allar þessar breytingar og verkefni varða 

mikilvæga þætti í lífinu eins og vitsmunalega getu, breytt útlit, tilfinningalega aðgreiningu frá 

foreldrum og aukna félagslega ábyrgð. Þá myndast ný tengsl við aðila af báðum kynjum sem 

og að undirbúningur fullorðinsáranna hefst. Með aukinni  kynferðislegri meðvitund koma 

fram ýmiskonar nýjar tilfinningar og langanir. Í kjölfarið verður sjálfsmyndin á þessum árum 

oft óstöðug og sjálfsvirðing lækkar frá því sem var í miðbernsku (Aldís Guðmundsdóttir, 

1992; Hrafnhildur Ragnarsdóttir, 1993). Á þessum árum grundvallast þroski 

sjálfsmyndarinnar á því hvernig unglingurinn tekst á við þroskaverkefni þessa tímabils og nær 

að aðlagast öllum þessum breytingum.  

Á seinni hluta unglingsáranna fer sjálfsmynd unglingsins að öðlast stöðugleika og 

persónuleikinn fellur smám saman í endanlegar skorður (Sigurjón Björnsson, 1993). Hegðan 

og hugsanir unglingsins breytast mikið á þessum árum og sveiflast enn á milli þess að vilja 

vera barn og fullorðinn.  Á þessum árum reynir því verulega á þolinmæði og umburðarlyndi 

foreldra enda unglingurinn á einu viðkvæmasta æviskeiði sínu.  Vinir skipta miklu máli á 

þessum árum og geta haft gríðarleg áhrif á sjálfsmynd og sjálfsvirðingu unglingsins.  

2.7 Gagnrýni á sjálfsvirðingarmælingar  

Ekki eru allir á einu máli  um mikilvægi sjálfsmyndar fyrir einstaklinga. Gagnrýnisraddir hafa 

komið fram sem telja að mat á sjálfsmynd sé ekki raunverulegt. Beaumeister, Campbell, 

Krueger og Vohs (2003) gagnrýna þetta í grein um rannsóknir sem þeir hafa skoðað og  fjalla 

um sjálfsvirðingu, mælanlega þátt sjálfsmyndar. Þeir byggðu gagnrýnina meðal annars á 

þeirri hugmynd að sjálfsvirðing væri skynjun en ekki raunveruleiki og skilgreind út frá 

sjálfsmati,  hvort fólk  telji sig gáfað eða myndarlegt, en án nokkurrar staðfestingar á því í 

raunveruleikanum. Eftir að hafa skoðað margar rannsóknir um þetta viðfangsefni vildu þeir 

meina að sterk sjálfsvirðing kæmi ekki í veg fyrir að börn reyktu, drykkju, notuðu eiturlyf eða 

byrjuðu snemma að stunda kynlíf. Hins vegar mætti finna dæmi þess að sterk sjálfsvirðing 

hvetti frekar til tilrauna, sem ykju líkurnar á ótímabæru kynlífi eða drykkju. Heildarniðurstaða 

þeirra var að áhrif sjálfsvirðingar á hegðun væri minni en almennt er talið (Baumeister, 

Campell, Kruger og Vohs, 2003).  

2.8 Sterk sjálfsmynd 

Áhrif sjálfsvirðingar á heilsu og líðan hafaverið rannsökuð í auknum mæli og niðurstöður 

þessara rannsókna hafa meðal annars sýnt fram á að sterk sjálfsmynd getur verið verndandi 

og uppbyggilegur þáttur í lífi barna og fólks almennt (Butler og Gasson, 2005). Á 

alþjóðavettvangi má enn fremur greina þessi viðhorf í hinum ýmsu ritum og skýrslum er 

varða málefni barna og ungmenna. Þar má almennt greina mikla áherslauá mikilvægi þess að 

börn og ungmenni þrói með sér sterka sjálfsmynd. Í skýrslu Barnahjálpar Sameinuðu 

þjóðanna frá árinu 2002, sem fjallar um stöðu og réttindi barna í heiminum og hvernig megi 

efla stöðu og líf þeirra er lögð áhersla á mikilvægi þess að efla, styrkja og stuðla að sterkri 

sjálfsmynd barna og ungmenna (UNICEF, 2003) þar sem litið er svo á að börn með sterka 

sjálfsmynd séu meðal annars hæfari um að tjá sig og skoðanir sínar, þekkja réttindi sín, leysa 

ágreiningsmál, taka ákvarðanir, eiga í samskiptum og hafa styrk og seiglu til að takast á við 

lífsins áskoranir. Þessi áhersla kemur einnig fram í skýrslu Barnahjálpar Sameinuðu Þjóðanna 

árið 2012 um aðgerðir til að bæta andlega heilsu og fyrirbyggja þróun geðrænna vandkvæða 

hjá börnum og unglingum (WHO, 2012). Þar er lögð mikil áhersla á að fyrirbyggjandi aðgerðir 

skuli felast í því að börn megi skapa sér sterka sjálfsmynd og þroska með sér seiglu.  

Í bók sinni Sálfræði einkalífsins (2001) fjalla sálfræðingarnir Álfheiður Steinþórsdóttir og 

Guðfinna Eydal um ýmsa þá þætti sem eru einkennandi fyrir fólk með góða sjálfsmynd. 

Samkvæmt þeim er eitt megineinkenni góðrar sjálfsmyndar að efast ekki um ágæti sitt. Sá 

sem hefur heilsteypta og jákvæða sjálfsmynd ber virðingu fyrir sjálfum sér og öðrum, ásamt 

því að hafa ríka ábyrgðarkennd og vera öruggur í framkomu. Hann er í tengslum við 

tilfinningar sínar, er raunsær en bjartsýnn, trúir á eigin getu en vanmetur sig ekki. 

Hugsunarháttur þess sem býr yfir góðri sjálfsmynd einkennist gjarnan af jákvæðum 

viðhorfum í sinn garð eins og til að mynda: Ég er umhyggjusöm manneskja, fólk getur treyst 

mér, ég á auðvelt með að skipuleggja mig og leysa verkefni.  

2.9 Veik sjálfsmynd  

Eins og að ofan hefur komið fram hafa rannsóknir sýnt að sterk sjálfsmynd getur haft 

verndandi og uppbyggileg áhrif á líf og líðan fólks. Hins vegar sýna þessar rannsóknir einnig 

að tengsl eru milli lítillar sjálfsvirðingar og ýmissa vandamála hjá ungmennum.  

Í Japan hafa rannsóknir á helstu ástæðum lélegrar skólasóknar nemenda sýnt að léleg 

sjálfsmynd nemenda er einn helsti skýringarþátturinn á þessari hegðun (Kasuya og 

Kawamura, 2004; Masuda og Yasuko, 2007). Einnig hefur verið sýnt fram á tengsl lélegrar 

sjálfsmyndar og ýmissa geðrænna vandkvæða eins og átröskunar og þunglyndis hjá börnum 

og ungmennum (Guillon, Crocq og Bailey, 2003; Gayman, Lloyd og Ueno, 2011). Auk þess 

hefur íslensk rannsókn sýnt fram á tengsl milli sjálfsmyndar og sjálfsvígshegðunar meðal 

íslenskra ungmenna, þar sem sterkari sjálfsmynd dregur  úr líkum á sjálfsvígshegðun (Hjördís 

Rós Jónsdóttir, 2010).  

Álfheiður Steinþórsdóttir og Guðfinna Eydal (2001) fjalla einnig um þá þætti sem 

einkenna gjarnan þá sem búa yfir veikri  sjálfsmynd. Meðal þessara þátta er efi um eigið 

ágæti, vanmat á getu og lítil tengsl við tilfinningar sínar. Sá sem hefur lélega sjálfsmynd ber 

yfirleitt litla virðingu fyrir sjálfum sér og einkennist hugsunarháttur hans jafnframt mikið af 

neikvæðum staðhæfingum í eigin garð eins og til að mynda: Ég er aumingi, það er ekki hægt 

að elska mig og ég á eftir að enda ein(n). 

Neikvæðri sjálfsmynd fylgir auk þess gjarnan vanmáttur og reiði. Auk þess sem þeir sem 

hafa neikvæðar hugsanir um sjálfa sig eru líklegri til að vera neikvæðir í garð annarra og eiga 

erfitt með að treysta öðrum. Í kjölfarið eiga einstaklingar með lélega sjálfsmynd því oft í 

erfiðleikum í samskiptum við aðra sem leitt getur til depurðar eða ofbeldis á fullorðinsárum. 

2.10 Þroskakenningar  

Hrefna Ólafsdóttir (2006) nefnir að félagsráðgjöf hafi allt frá upphafi verið mjög barnamiðuð 

og byggt hugmyndafræði sína á þroskakenningum. Samkvæmt þessum kenningum upphefst 

ákveðið þroskaferli við fæðingu sem fer eftir ákveðnum brautum og heldur áfram út ævina. 

Verði manneskja fyrir einhvers konar vanda í þroskaferlinu eða sýni hún frávik getur það 

mögulega leitt til þroskatruflana eða annarra geðrænna vandamála. Það hversu mikil og 

alvarleg áhrifin verða ræðst venjulega af  því hvar í þroskaferlinu viðkomandi er staddur og 

félagslegum þáttum, eins og fjölskyldu og umhverfi (Hrefna Ólafsdóttir, 2006). Þekking á 

þroskakenningum og þroskaferli barna og unglinga er því eitt af mikilvægum verkfærum 

félagsráðgjafa í störfum sínum í því skyni að geta greint og metið stöðu skjólstæðinga sinna 

með heildrænum hætti og mótað árangursríka meðferð og þjónustu.  

2.10.1 Þroskakenning Erikson 

Samkvæmt Erikson er þroski manneskjunnar ævilangt ferli sem hefst við fæðingu og er undir 

áhrifum þess félagslega umhverfis sem hver og einn býr við. Kostirnir við kenningar Eriksons 

eru að í þeim er lögð áhersla á að fagaðilar skoði og skilji lífssögur skjólstæðinga sinna 

(Beckett, og Taylor, 2010; Sadock og Sadock, 2007).  

Erikson lýsir ferli þroskans í átta stigum sem ná yfir allt æviskeiðið þar sem hann skoðar  

þróunina í félagslegu samhengi og talar því um sálfélagsleg stig (e. psychosocial stages) 

(Sadock og Sadock, 2007). Þessi átta stig tákna þróun líkamlegra, vitsmunalegra og 

kynferðislegra breytinga ásamt eðlishvöt. Í hverju af þessum átta stigum felst ákveðin 

lífskreppa eða verkefni sem þarf að leysa. Fyrsta stigið spannar frá fæðingu til eins árs og 

felst fyrsta verkefnið í því að ná að mynda tengsl og læra að treysta. Til að leysa þetta 

verkefni þarf ást, umhyggju og líkamlega og tilfinningalega nánd. Eftir því sem fólki gengur 

betur að leysa hvert verkefni, þeim mun betur gengur á næsta þroskastigi á eftir. Styrkurinn 

eykst með hverju stigi sem er náð og þótt ekki takist nógu vel að leysa verkefni á einu stiginu 

er hægt að ná þeim styrkleika upp með tímanum. Auðveldast er þó að leysa hvert verkefni 

þegar þroski er í samræmi við stig verkefnisins. Samkvæmt kenningum Erikson getur truflun 

eða stöðnun  á einhverju stigi í æsku haft í för með sér neikvæð áhrif á þroska og getu barna 

og leitt til félagslegra, tilfinningalegra og sálrænna vandamála á fullorðinsárum (Beckett, og 

Taylor, 2010; Sadock og Sadock, 2007). Hin átta þroskaskeið Erikson eru í töflu 1. 

Tafla 1 Þroskaskeiðin átta sem ná yfir allt æviskeiðið samkvæmt Erikson 

Stig Aldur Verkefni 

Fyrsta stig 0-1 árs Traust eða vantraust 

Annað stig 1-3 ára Sjálfstæði eða efi/skömm 

Þriðja stig 3-5 ára Frumkvæði eða sektarkennd 

Fjórða stig 6-11 ára Dugnaður eða minnimáttarkennd 

Fimmta stig 12-18 ára Sjálfsmynd eða sjálfsmyndarruglingur 

Sjötta stig 18-35 ára Nánd eða einangrun 

Sjöunda stig 35-55 ára Sköpun eða stöðnun 

Áttunda stig 55 ára og eldri Heilsteypt sjálf eða örvænting 

          (Santrock, 2013). 

2.11 Tengslakenningar 

Margir fræðimenn hafa sett fram kenningar um tengslamyndun þar sem þeir leggja 

mismunandi áherslu á þroska í bernsku og hvernig hann hefur áhrif á tengslamyndun seinna í 

lífinu. Kenningar þessar eiga uppruna sinn í sálgreiningarkenningum Freud þar sem lögð var 

áhersla á að hugur fólks stjórni hegðun þess. Tengslakenningar hafa haft mikil áhrif á þá 

hugmyndafræði sem þjónusta og meðferð barna byggist á þar sem litið er svo á að það 

hvernig börn þroskast byggist á samspili barna og foreldra  og grunnurinn sé hið 

raunverulega hegðunarmynstur foreldris. Þeir sem aðhyllast þessar kenningar vilja meina að 

mörg vandamál megi rekja til erfiðleika við tengslamyndun í bernsku og að fylgni sé milli 

gæða tengslamyndunar í æsku og geðheilbrigðis seinna á ævinni (Becket og Taylor, 2010). 

Tengslakenningar sýna enn frekar fram á  mikilvægi þess að huga vel að þroska barna, 

sérstaklega á fyrsta æviskeiði þeirra og hversu mikilvægt er að barnið fá fullnægt 

grunnþörfinni fyrir tengslamyndun við foreldra sína frá upphafi til að geta þroskað með sér 

með sér sterka sjálfsmynd, góða félagsfærni og fundið sig öruggt í nýjum aðstæðum og 

umhverfi.   

2.11.1 Bowlby 

Helsti frumkvöðull tengslakenninga var John Bowlby (1907-1990) en hann taldi það frumþörf 

mannsins að stofna til tilfinningalegra tengsla við aðra. Þungamiðja tengslakenningar 

Bowlbys eru sjálf tengslin, eðli þeirra og formgerð. Hann lagði áherslu á mikilvægi 

frumtengsla fyrir félags- og tilfinningalegan þroska barns og þörf barns fyrir öryggi og vernd 

foreldra strax í bernsku. Á 6. áratug síðustu aldar byrjaði Bowlby að rannsaka tengsl milli 

móður og barns og komst að þeirri niðurstöðu að ef barn er tekið of snemma frá móður 

hefur það neikvæð áhrif á tilfinningalegan og vitsmunalegan þroska barnsins (Sadock og 

Sadock, 2007; Payne, 2005). Kenningar Bowlbys snerust fyrst og fremst um þörf mannsins 

fyrir öryggi. Hann var sannfærður um að umhverfið ætti stóran þátt í sálrænum erfiðleikum 

og sérstaklega umhverfi fyrstu áranna, þegar horft er til mótunar persónuleikans. Bowlby 

taldi að áföll eins og aðskilnaður frá foreldrum eða höfnun hefðu mikil áhrif á þroska barna 

(Payne, 2005). Tengslamynstur fyrstu áranna taldi Bowlby eiga stóran þátt í myndun 

sjálfsmyndar, hegðun, félagslegri aðlögun og tengslum við aðra. Hann beindi athyglinni fyrst 

og fremst að móðurinni en benti á að lundarfar, skapgerð og persónuleiki barns hefur einnig 

áhrif á það hversu vel móðir og barn ná saman (Becket og Taylor, 2010). Bowlby skipti 

tengslamyndun í bernsku niður í eftirfarandi fjögur stig:  

1. Fyrsta stigið felur í sér fyrstu frumtengslin (e. pre-attachement) og nær yfir 

tímabilið frá fæðingu til tveggja mánaða aldurs. Þá sýna börn ýmis meðfædd, 

ósjálfráð viðbrögð eins og að brosa og gráta. Börn njóta félagslegra samskipta, hafa 

mikinn áhuga á andlitum og röddum annarra og eru farin að þekkja rödd og lykt 

móður sinnar (Becket og Taylor, 2010; Sadock og Sadock, 2007).  

2. Annað stigið einkennist af  myndun tengsla (e. attachment in the making) og nær 

yfir aldursbilið frá því um tveggja mánaða til sjö mánaða aldurs. Hér eru börn farin 

að mynda tengsl við móður og vænta þess að hún svari þörfum þeirra. Þau 

bregðast ólíkt við umönnun hennar og ókunnugra þó svo að þau andmæli ekki ef 

móðir fer (Becket og Taylor, 2010; Sadock og Sadock, 2007). 

3. Þriðja stigið felst í því að skýr tengsl skapist (e. clear-cut attachment) og spannar 

aldursbilið frá sjö mánaða til þriggja ára. Þegar hér er komið eiga tengsl barna og 

móður að vera orðin skýr, þau hafa mikla þörf fyrir nálægð hennar og snertingu og 

sýna aðskilnaðarkvíða við aðskilnað við móður (Becket og Taylor, 2010; Sadock og 

Sadock, 2007).  

4. Fjórða stigið byggist á því að gagnkvæm tengsl myndist (e. reciprocal relationship). 

Þetta er síðasta stigið og nær því frá þriggja ára aldri og út lífið. Þegar komið er á 

þetta stig eiga börn að upplifa sig örugg. Þau eiga einnig að geta treyst þeirri 

tilfinningu þótt móðir fari, þar sem þau hafa lært að hún kemur alltaf aftur. Á þessu 

stigi eiga börn einnig að vera orðin fær í myndun gagnkvæmra tengsla sem þau svo 

nýta sér það sem eftir er (Becket og Taylor, 2010; Sadock og Sadock, 2007). 

Á síðasta stiginu gerir Bowlby ráð fyrr því að allt tengslamyndunarferlið hafi gengið vel, 

ef ekki hefði öðruvísi tengslamynstur skapast. Það er mikilvægt að gott tengslamynstur nái 

að skapast því í samræmi við það verður til nokkurs konar innra módel í lífi barna. Þetta 

módel hefur víðtæk áhrif á líf þeirra og  verður nokkurs konar stjórntæki um það hvernig 

tengsl þeirra við aðra verða í framtíðinni og  hversu sterka sjálfsmynd þau munu móta með 

sér (Beckett og Taylor, 2010).  

2.11.2 Ainsworth 

Þróunarsálfræðingurinn Mary Ainsworth (1913-1999) var á tímabili mjög náinn 

samstarfsmaður Bowlbys. Hún rannsakaði tengslakenningu hans áfram sem leiddi hana að 

þeirri niðurstöðu að það hvernig samskiptum milli móður og barns er háttað á 

tengslamyndunartímabilinu hefur ekki einungis mikil áhrif á hegðun barnsins á þeim tíma 

heldur einnig á hegðun barnsins í framtíðinni. Tengslamynstur eru þó mismunandi milli 

barna sem birtist til að mynda í því að sum börn sýna veikara merki, minni grát þegar þau 

þarfnast móður en önnur. Þeim mun næmari sem móðir er fyrir merkjum barnsins og þeim 

mun betur sem hún bregst við þeim með hlýju og umhyggju eins og að faðma barn þegar það 

grætur, því minna grætur barnið. Ennfremur eru tengsl milli þess að barn upplifi nánd og 

líkamlega snertingu móður þegar það sýnir merki og þess að með aldrinum þrói barn með 

sér sjálfstraust frekar en að verða háð henni. Skorti móður næmni fyrir merkjum barns og sé 

hún því ekki fær um að bregðast við merkjum, gráti barns síns með viðeigandi hætti, veldur 

það yfirleitt því að barn þróar með sér spennu og kvíða. Þær mæður sem skortir þessa hæfni 

hafa yfirleitt nokkuð lægri greindarvísitölu og eru yfirleitt yngri og tilfinningalega óþroskaðri 

en mæður sem hafa þessa viðbragðsnæmni (Bell og Ainsworth, 1972; Sadock og Sadock,  

2007).  

Ainsworth er einna þekktust fyrir rannsóknaraðferð sína „ókunnar aðstæður“ (e. strange 

situation). Þessi aðferð byggist á ákveðnu ferli sem tekur 20-30 mínútur og fer fram  í 

sérstaklega útbúnu leikherbergi. Þátttakendur rannsóknarinnar eru ókunnug manneskja sem 

hefur sérstaka þjálfun í rannsóknum á börnum,  móðir og  barnið hennar á aldrinum 12-18 

mánaða (Bell og Ainsworth, 1972; Berk, 2010; Sadock og Sadock, 2007). Rannsóknarferlinu er 

lýst hér neðan í töflu 2. 

Tafla 2 Rannsóknarferlið. Ókunnar aðstæður 

Stig Viðstaddir    Ferli 

 
1 Móðir og barn    Fara inn í leikherbergi 
 
2 Móðir, barn og   Ókunnuga manneskjan kemur inn í  
 ókunnug manneskja   herbergi til móður og barns  
 
3 Barn og ókunnug manneskja  Móðir fer úr herbergi 
 
4 Móðir og barn    Móðir kemur aftur og ókunnuga  
         manneskjan fer 
 
5 Barn     Móðir fer 
 
6 Barn og ókunnug manneskja  Ókunnuga manneskjan kemur aftur  
      inn í herbergi 
 
7 Móðir og barn    Móðir kemur aftur og ókunnuga  
      manneskjan fer 
         (Sadock og Sadock, 2007). 

Með þessari rannsóknaraðferð er hægt að meta tengslamynstur barna og út frá þeim 

upplýsingum er með nokkuð áreiðanlegum hætti hægt að spá fyrir um hvernig þroski og 

samskiptahæfni barna verður í framtíðinni (Ainsworth og Bell, 1970; Berk, 2010; Sadock og 

Sadock, 2007) .   

Út frá þessari rannsóknaraðferð kom Ainsworth fram með fjórar gerðir af tengslum á 

milli móður og barns. Það eru örugg tengsl (e. secure attachment) og þrennskonar óörugg 

tengsl (e. insecure attachment) sem lýst er nánar hér að neðan (Berk, 2010; Saddock og 

Saddock, 2007) .   

1. Örugg tengsl (e. secure attachment). Þá leita börnin til móður sinnar bæði eftir fyrri 

og seinni aðskilnað frá henni. Þegar móðirin fer úr herberginu elta þau hana, kalla á 

hana og sum fara að lokum að gráta. Þegar hún kemur aftur eru börnin glöð að sjá 

hana, leitast eftir líkamlegri nálægð, teygja sig eftir henni og vilja að hún huggi sig. 

Stuttu síðar verða börnin glöð og fara að aftur að leika sér (Berk, 2010;  Sadock og 

Sadock, 2007).  

2. Óörugg, nándarfælin tengsl (e. insecure – avoidant attachment). Þá mótmæla 

börnin lítið þegar móðir fer, elta hana ekki eða gráta. Þau halda oftast áfram að 

leika sér en stundum af aðeins minni áhuga. Í sumum tilvikum horfa börnin á hana 

fara og er þess vegna greinilegt að þau eru meðvituð um að hún fer. Þegar móðirin 

kemur til baka láta börnin eins og þau taki ekki eftir henni og leita ekki til hennar 

(Sadock o.fl., 2007). Þegar um þessi tengsl er að ræða er yfirleitt lítið um líkamlega 

snertingu móður og barns (Berk, 2010). 

3. Óörugg, tvíbent tengsl (e. insecure– ambivalent attachment). Þá komast börnin í 

mikið uppnám og gráta sárt þegar móðir fer (Sadock og Sadock, 2007).  Þegar hún 

kemur aftur á hún í erfiðleikum með að hugga barnið sem er lengi að jafna sig. 

Börnin vilja í sumum tilvikum ekki fara aftur að leika sér. Þegar móðirin tekur 

barnið í fangið sýnir það þörf fyrir huggun og líkamlega snertingu á sama tíma og 

það hafnar atlotum hennar reiðilega og jafnvel  slær hana eða ýtir henni frá sér 

(Berk, 2010). 

4. Óörugg, ruglingsleg tengsl (e. insecure – disorganized attachment) má sjá á 

ruglingslegum viðbrögðum barna við móður. Þetta birtist til að mynda í því börn líta 

undan þegar móðir heldur á því, einnig getur það birst í því að tilfinningaviðbrögð í 

garð móður eru flöt eða dapurleg. Birtingarmyndin getur einnig verið skyndilegur 

grátur stuttu eftir að þau hafa róast (Berk, 2010). Ainsworth telur að foreldrar 

þessara barna gætu átt sögu um misnotkun og að þeir séu því tilfinningalega 

fjarverandi. Auk þess vill hún meina að þessi tegund tengsla geti verið forveri 

alvarlegra persónuleikaraskana og hugrofsfyrirbæris á unglings- og snemmbúnum 

fullorðinsárum (Sadock og Sadock, 2007).  

2.12 Fjölskyldukenningar 

Fjölskyldan er áhrifamikið afl í lífi hvers manns. Hún er í nærumhverfi samkvæmt 

vistfræðikenningu Bronfenbrenners og spilar því mikilvægt hlutverk í þróun og þroska fólks 

(Berk, 2010). 

2.12.1 Kerfiskenningin 

Eins og áður hefur komið fram er heildarsýnin eitt aðalsmerki félagráðgjafar og byggir 

kerfiskenningin á þeirri sömu hugmyndafræði.  

Kerfiskenningin rekur rætur sínar til stærðfræði og líffræði. Upphafsmaður hennar var 

líffræðingurinn Ludwig Von Bertalanffy sem lagði áherslu á að allar lífverur tilheyrðu 

ákveðnum kerfum. Hann leit á kerfin sem flókið samspil þátta eða gagnvirkra afla sem saman 

mynduðu eina heild. Þar af leiðandi taldi hann ekki hægt að skilja einstaklinginn án þess að 

skoða hann út frá samspili hans og umhverfisins (Andreae, 1996; Beckett og Taylor, 2010). 

Hann skoðaði hegðun mannsins út frá áhrifum umhverfisins þar sem hann lagði sérstaka 

áherslu á þrjá þætti, tegund, fjölda og tengsl (Beckett og Taylor, 2010; Payne, 2005). Með 

tilkomu kerfiskenningarinnar í félagsráðgjöf var hugmyndafræði von Bertalanffy yfirfærð á 

félagslega kerfið og farið að skoða manneskjuna með tilliti til þeirra kerfa sem hún tilheyrir 

og hafa áhrif hvert á annað. Þessi kerfi eru til að mynda fjölskyldan, skólinn og aðrar 

stofnanir (Farley, Smith og Boyle, 2006). 

Samkvæmt henni hafa öll kerfi yfirkerfi og undirkerfi sem tengjast og hafa áhrif hvert á 

annað og mynda saman eina heild. Þessi kerfi eru til að mynda samfélagið, stofnanir, 

fjölskylda og skóli. Kerfin hafa áhrif á manneskjuna sem svo hefur líka áhrif á kerfin og því 

hafa allar breytingar innan kerfisins áhrif á allt kerfið (Beckett og Taylor, 2010). 

Kerfiskenningin gengur út frá því að ekki sé hægt að skilja eða hjálpa fólki nema í tengslum 

við þau mannlegu kerfi sem hver manneskja tilheyrir. Þess vegna þurfi að skoða hverja 

manneskju út frá áhrifum utanaðkomandi félagslegra kerfa, samspili þeirra og áhrifum á 

viðkomandi en ekki eingöngu út frá honum sjálfum og hegðun hans (Payne, 2005).  

 

 

 

Mynd 1 Kerfiskenningar (Santrock, 2013). 

2.12.2 Fjölskyldukerfiskenningin 

Murray Bowen var einn af upphafsmönnum fjölskyldumeðferðar og kom fram með 

fjölskyldukerfiskenninguna (e. family systems theory). Samkvæmt þessari kenningu er 

fjölskyldan eitt kerfi af mörgum kerfum. Litið er á fjölskylduna sem eitt ákveðið kerfi með 

mismunandi undirkerfi eftir fjölskyldugerðum. Þannig geta undirkerfin verið hjónakerfi, 

undirkerfi foreldris og barns eða undirkerfi systkina. Líkt og í kerfiskenningunni eru öll kerfin 

hluti af stærri kerfum og getur hvert kerfi haft áhrif á önnur kerfi. Fjölskyldukerfið er svo hluti 

af öðrum stærri kerfum eins og samfélagi, stofnunum og menningu. Hver fjölskyldumeðlimur 

er svo einnig hluti af öðrum kerfum utan fjölskyldunnar eins og til að mynda vinum og skóla 

eða atvinnu og starfsfélögum (Nichols, 2013). 

Til að öðlast greinargóða sýn á það hvers konar tengsl einkenna fjölskylduna felst ein af 

aðferðum fjölskyldu kerfiskenningarinnar í því að nota fjölskyldukort (e. genograms). 

Tilgangurinn með þessum kortum er að öðlast yfirsýn og skilning á fjölskyldunni, tengslum 

innan hennar sem og við aðra í stórfjölskyldunni. Þannig geta fjölskyldukort orðið 

mismunandi stór og flókin eftir fjölskyldum og eftir því hversu vel fjölskylda þekkir 

fjölskyldusögu sína. Hér að neðan er mjög einföld útgáfa af fjölskyldukorti sem lýsir einni 

kjarnafjölskyldu en almennt samanstanda fjölskyldukort af margfalt fleiri slíkum einingum 

(Nichols, 2013). 

 

 

Mynd 2 Fjölskyldukort (Nichols, 2013).  

 

Með þessari aðferð er hægt að fá fram greinargóða mynd af fjölskyldukerfum og 

undirkerfum þeirra og meta hvort um einhvers konar vanvirkni eða ofvirkni sé að ræða í 

einhverju kerfanna. Virki eitthvert kerfanna er ekki sem skyldi hefur það áhrif á allt 

fjölskyldukerfið. Ef einn fjölskyldumeðlimur er veikur eða á við vanda að stríða hefur það 

neikvæð áhrif á allt kerfið og þá einnig hversu þroskavænleg skilyrði eru fyrir börn í 

fjölskyldukerfinu. Því betri sem samskipti og tengsl eru í fjölskyldukerfi aukast líkur á að börn 

þrói og þroski með sér góða sjálfsmynd (Nichols, 2013). 

 

  

Mynd 3 Fjölskyldukerfið sem hluti af öðrum kerfum (Nichols, 2013).  

 

Ýmis konar tákn eru jafnframt skráð inn á kortin til að lýsa mismunandi samböndum og 

tengslum milli fjölskyldumeðlima. Til að mynda tákna mörg strik á tengilínu milli 

fjölskyldumeðlims og annars kerfis spennu þar á milli. Örvar á milli kerfa segja til um hvers 

konar flæði er á milli kerfanna, ör frá einu kerfi til annars sýnir áhrif þess á kerfið sem örin 

beinist að. Tvær örvar á milli kerfa sýna gagnkvæm áhrif þeirra á hvort annað. Ef aðeins er 

ein ör í á milli kerfa er ekki um gagnkvæm áhrifin að ræða á milli þeirra heldur einungis í frá 

einu kerfanna til annars. Sjá nánar á mynd 5. 

Mynd 4 Mismunandi sambönd og tengsl í fjölskyldukerfi (Nichols, 2013). 

 

Með þessari aðferð er hægt að fá fram greinargóða mynd af fjölskyldukerfum og 

undirkerfum þeirra og meta hvort um einhvers konar vanvirkni eða óvenju mikla virkni, sé að 

ræða í einhverju kerfanna. Virki eitthvert kerfi ekki sem skyldi hefur það áhrif á allt 

fjölskyldukerfið. Ef einn fjölskyldumeðlimur er veikur eða á við vanda að stríða hefur það 

neikvæð áhrif á allt kerfið og þá einnig hversu þroskavænleg skilyrði eru fyrir börn í 

fjölskyldukerfinu. Því betri sem samskipti og tengsl eru í fjölskyldukerfi aukast líkur á að börn 

þrói og þroski með sér góða sjálfsmynd (Nichols, 2013).  

Þessi kenning á heildarsýnina sameiginlega með félagsráðgjöf og er því mjög gagnlegt 

verkfæri í félagsráðgjafarstörfum með fjölskyldum. Með henni fæst fram heildræn mynd af 

fjölskylduaðstæðum þar sem hún aðgreinir fjölskyldumeðlimi og leiðir í ljós hvers konar 

samskipti og tengsl eru í fjölskyldunni. Aðferðin gefur jafnframt möguleika á að skoða tengsl 

fjölskyldu við fyrri kynslóðir, hvort einhvers konar upplifanir eða áföll hjá 

fjölskyldumeðlimum fyrri kynslóða hafi orðið til að skapa ákveðin þemu eða mynstur sem 

hafa áhrif á fjölskylduna enn í dag.  Samkvæmt Bowen er gríðarlega mikilvægt að fólk vinni úr 

áföllum, breyskleikum og öðrum vandamálum í lífi sínu því annars færist vandinn endalaust 

áfram milli kynslóða og hefur þannig endurtekin neikvæð áhrif á afkomendur. Ef fjölskyldan 

horfist hins vegar í augu við vandann og tekst á við hann stuðlar það að betri og heilbrigðari 

þroskaskilyrðum fyrir komandi kynslóðir (Nichols, 2013). 

3 Fjölskyldur 

3.1 Hugtakið fjölskylda 

Samkvæmt Salvador Minuchin, (1978) einum af helstu upphafsmönnum fjölskyldu–

meðferðar, myndast fjölskyldur vegna þeirrar náttúrulegu þarfar manneskjunnar að tilheyra 

hópi. Skilgreining hans á fjölskyldu er hópur fólks sem hefur skapað sér ákveðin 

samskiptamynstur. Á þessum mynstrum grundvallast síðan sjálft fjölskyldukerfið þar sem 

mynstrin mynda sjálfkrafa ákveðið módel sem stýrir hegðun, tengslum og samskiptum 

fjölskyldunnar. Það er því gríðarlega mikilvægt að fjölskylda nái að þróa með sér heilbrigt 

samskiptamynstur sem í kjölfarið leiðir af sér góð og uppbyggileg skilyrði í fjölskyldu fyrir 

mótun og þroska meðlima hennar (Minuchin, 1978).  

Samhliða miklum breytingum á viðhorfum, gildismati og lífsháttum fólks hefur bæði 

fjölskylduformið, samsetning og innihald fjölskyldunnar tekið stakkaskiptum frá því sem áður 

var. Í kjölfarið hefur merking fjölskyldunnar sem hinnar traustu grunnstoðar samfélagins 

færst yfir í að vera nokkurs konar samheiti yfir ýmis konar fjölskyldugerðir og sambúðarform 

(Sigrún Júlíusdóttir, 2002). Þess vegna er hugtakið fjölskylda í dag skilgreint með ýmsum 

hætti eftir því hvaða fræðigrein eða menningarhópi skilgreinandinn tilheyrir. Í félagsfræði er 

fjölskylda til dæmis skilgreind sem smæsta eining samfélagsins sem samanstendur af 

ákveðnum hópi fólks sem hegðar sér í samræmi við ákveðin fjölskylduhlutverk,  deilir fortíð 

og framtíð og grundvallast á hjónabandi, genum eða skuldbindingu. Æxlun á sér stað í 

fjölskyldum auk þess sem fjölskyldur eru áhrifamesta aflið í félagsmótun barna. Fjölskyldur 

eru flokkaðar eftir lýðfræðilegum einkennum eins og eftir félagslegri stöðu (stétt), menningu, 

samsetningu, trúarbrögðum, kynslóðum, þéttbýli eða dreifbýli sem og hvar þær eru staddar 

t.d. fjölskylda með nýfætt barn eða hjón með uppkomin börn (Bray og Stanton, 2009). Sigrún 

Júlíusdóttir (2001) prófessor í félagsráðgjöf við Háskóla Íslands skilgreinir fjölskyldu á 

eftirfarandi hátt:  

Fjölskylda er hópur einstaklinga sem á sameiginlegt heimili þar sem þeir deila saman 
tómstundum, hvíld, tilfinningum, efnahag, ábyrgð og verkefnum. Meðlimirnir eru oftast 
fullorðnar manneskjur af báðum kynjum eða einstaklingur, ásamt barni eða börnum 
(þeirra). Þau eru skuldbundin hvort öðru í siðferðilegri, gagnkvæmri hollustu. 

Eins og hefur komið fram hér að ofan eru skilgreiningar á fjölskyldum margvíslegar og 

mismunandi eftir fólki og fræðum og þar af leiðandi mjög aðstæðubundið hvaða skilgreining 

teljist betri en önnur. Hins vegar er ljóst að þrátt fyrir ólíkar skoðanir og hugmyndir fólks um 

það hvað fjölskylda er  á allt mannfólkið það sameiginlegt að fæðast inn í fjölskyldu, hvernig 

svo sem hún er (Sigrún Júlíusdóttir, 1994).  

3.2 Fjölskylduform 

Í ljósi umfjöllunarinnar hér að ofan um hversu flókið það er að skilgreina hugtakið fjölskylda 

er nokkuð vandasamt að meta eða mæla fjölskyldur út frá einkennum þeirra og setja þær í 

einhvers konar flokka eftir því.  Verkefnið hefur auk þess orðið erfiðara á undanförnum 

áratugum vegna mikilla breytinga í samsetningu og gerð fjölskyldna. Á árum áður var 

almennt litið svo á að fjölskylda samanstæði af konu og karli sem væru gift og börnum þeirra. 

Í dag er þessi fjölskyldusamsetning hins vegar orðin frekar undantekningin en reglan, í ljósi 

þeirra breytinga sem orðið hafa á formi og innihaldi fjölskyldna. Þessar breytingar felast til að 

mynda í þeim mikla fjölbreytileika sem er orðin á samsetningu fjölskyldna: 

fjölskyldumeðlimir koma úr mismunandi menningu eða trúarbrögðum, uppeldisaðferðir eru 

ólíkar eftir fjölskyldum auk þess sem efnahagslegar aðstæður og menntunarstig geta verið 

mjög mismunandi og svona er hægt að telja lengi áfram (Goldenberg og Goldenberg, 2008). 

Allar þessar breytur hafa leitt til þess að fyrirbærið fjölskylda er orðið að nokkurs konar 

samheiti yfir ýmiskonar fjölskylduform, fjölskyldugerðir og sambúðarform (Sigrún 

Júlíusdóttir, 2002).  

Ljóst er að nánast er ógjörningur að reyna að setja fjölskyldur í ákveðna flokka.  Aðrar og 

betri nálganir hafa byggst á því að skoða fjölskyldur í samhengi við margvíslega þætti og 

meta þær í samræmi við það. Rannsóknir hafa sýnt fram á ákveðna þætti sem eru 

einkennandi fyrir hæfar fjölskyldur. Þessir  þættir eru meðal annars opin og heiðarleg 

samskipti meðal fjölskyldumeðlima, færni til að viðhalda stöðugleika og að setja mörk, veita 

hvatningu til persónulegrar aðgreiningar, geta til að sýna velvild auk þess sem samstaða er í 

fjölskyldunni (Sigrún Júlíusdóttir, 2002).  

3.3 Fjölskyldufærni 

Eins og fjallað hefur verið um hér að ofan eru fjölskyldur og samsetninging þeirra með 

margvíslegum hætti og á það  sama á við um fjölskylduhæfni. Þar sem hún er jafn breytileg 

milli fjölskyldna og fjölskyldur eru margbreytilegar. Af því að foreldrar eru jafn ólíkir og þeir 

eru margir þar sem þeir hafa fengið mismunandi uppeldi, átt misgóð tengsl við foreldra sína, 

haft ólík tækifæri til menntunar og svona má lengi telja. Þetta veldur því að erfitt getur verið 

að meta og mæla hvað telst góð fjölskldufærni og hvað ekki. Í dag hafa hins vegar komið 

fram ýmis viðmið sem og aðferðir sem reynst hafa vel í þessum tilgangi eins og til að mynda 

viðmið bandaríska sjúkdómgreiningarkerfið DSM-IV. 

Í bandaríska sjúkdómsgreiningarkerfinu DSM-IV eru settir fram þrír þættir sem taka þarf 

mið af við mat á fjölskylduhæfni. Fyrsti þátturinn skoðar hvernig vandamál eru leyst í 

fjölskyldum. Til nánari skilnings á þeim þætti eru talin upp nokkur atriði sem þarf að horfa til. 

Það er geta fjölskyldu til að móta skipulag, reglur og mörk. Hver er aðlögunarhæfni 

fjölskyldunnar á álagstímum?  Hvernig er samskiptafærni fjölskyldunnar og geta hennar við 

að leysa úr deilum í fjölskyldunni?(Yngling, Miller,  McDonald og Galewater, 1994) Annar 

þátturinn beinist að skipulagi í fjölskyldum. Við mat á þeim þætti þarf enn fremur að skoða 

eftirfarin atriði. Hver er geta fjölskyldunnar til að viðhalda hlutverkum fjölskyldumeðlima og 

hvernig eru mörk milli undirkerfa fjölskyldunnar? Til að fá nánari sýn á þessi atriði þarf enn 

fremur að skoða hvernig valdaskipting, valddreifing, stjórnun og ábyrgð eru í fjölskyldunni og 

hvort það séu einhvers konar bandalög meðal fjölskyldumeðlima. Þriðji þátturinn varðar 

tilfinningalegt andrúmsloft í fjölskyldum. Til að öðlast viðeigandi sýn í þennan þátt þarf að 

taka tillit til eftirfarandi þátta: Hvernig er eðli og breidd tilfinninga í fjölskyldunni? Hver eru 

gæði umönnunar? Hvernig er samhygð og þátttaka hjá fjölskyldumeðlimum? Hver eru gæði 

tengsla í fjölskyldunni og hvers konar skuldbinding er í fjölskyldunni? Eru sameiginleg gildi og 

gagnkvæm tilfinningaleg þátttaka einkennandi? Ríkir virðing og gagnkvæm tillitssemi meðal 

fjölskyldumeðlima? Að auki er horft til þess með hvaða hætti kynferðisleg virkni og gæði eru 

hjá hjónum í fjölskyldunni (Yngling, Miller,  McDonald og Galewater, 1994).  

3.4 Mat á fjölskylduhæfni 

Rannsóknir á fjölskyldum í upphafi 20. aldarinnar leiddu í ljós hversu mikil áhrif fjölskyldan 

hefur á mótun og þroska fjölskyldumeðlima.  Frekari rannsóknir sem gerðar hafa verið í 

kjölfarið á þáttum eins og eðli og samskiptum í fjölskyldum hafa sýnt sífellt betur hversu mikil 

áhrif fjölskyldan hefur á mótun og þroska meðlima hennar, sem og hvernig fjölskyldan leikur 

ákveðið hlutverk varðandi ýmis konar andlegan og líkamlegan vanda hjá fjölskyldumeðlimum 

(Beavers og Hampson, 1993). En lengi hafi verið til þekking á mikilvægi heilbrigðra 

fjölskyldna, liðu mörg ár áður en fræðimenn og meðferðaraðilar fóru að skoða hvaða þættir 

það væru sem skilja að vel starfshæfar fjölskyldur frá minna starfshæfum (Green, Kolevzon 

og Vosler, 1985). Í kjölfarið gerðu rannsóknaraðilar og meðferðaraðilar sér grein fyrir 

mikilvægi þess að öðlast áreiðanlegt matstæki til að geta metið hæfni og getu fjölskyldna, 

sérstaklega þar sem börn eru á heimili.  Með ítarlegu mati á fjölskyldum og hæfni þeirra væri 

auðveldara að greina þarfir fjölskyldunnar og sníða meðferð, þjónustu eða úrræði sem 

fjölskyldan þarf að hennar þörfum (Beavers og Hampson, 2000).   

Það er mjög hagnýtt og gagnlegt að geta gert eins ítarlegt mat á fjölskyldum og hæfni 

þeirra og kostur er því í kjölfarið má greina þarfir barna og fjölskyldna þeirra mun nánar og 

sníða þá meðferð, þjónustu eða úrræði sem fjölskyldan þarf á að halda að þörfum hennar. 

Auk þess sem þetta getur sparað meðferðaraðilum mikinn tíma og veitt þeim í kjölfarið aukið 

svigrúm til að sinna fleiri fjölskyldum sem þurfa aðstoð.  

3.5 Beavers Timberlawn-módelið (BTM) 

Geðlæknirinn W.R Beaver (1981) hefur átt mikinn þátt í þróun og mótun helstu mælitækja á 

fjölskylduhæfni. Kenning hans um fjölskyldufærni (e. family competence) er sú að því hæfari 

sem fjölskyldur eru, þeim mun auðveldara eiga fjölskyldumeðlimir með að leysa úr vanda. 

Beaver og samstarfsfólk hans á stofnuninni Timberlawn Psychiatric Research Foundation í 

Bandaríkjunum eyddu mörgum árum í rannsóknir og vinnu við að þróa mælitæki sem gæti 

metið fjölskylduhæfni. Í kjölfarið komu þau fram með Beaver-Timberlawn-Módelið (BTM). 

Módelinu eru ætlað að lýsa samskiptum innan fjölskyldu en ekki hverjum og einum 

fjölskyldumeðlim eða sögu fjölskyldunnar (Beaver, 1981). BTM módelið grundvallast á 

ákveðnum þáttum sem eru eftirfarandi:   

1. Besta aðferðin við að meta fjölskylduhæfni felst í því að staðsetja fjölskylduþætti 

eins og mynstur, getu og eiginleika á mismunandi mælikvörðum eftir því hversu 

hæf fjölskyldan er í hverjum þætti ístað þess að flokka fjölskyldur í ákveðnar 

fjölskyldutýpur. Hættan við að stimpla eða flokka felst nefnilega í því að reyna að 

troða hlutum úr okkar fjölbreytilega umheimi í of lítil box og neyða þá til að passa í 

þau. Auk þess ýtir notkun á hugtökum eins og fjölskyldutegundir frekar undir 

samhengislausan og ókerfisbundinn hugsunarhátt en skoðun einkenna, mynstra og 

hæfni á mismunandi mælikvörðum leiðir hins vegar frekar til þess að hugtök eins 

og heilbrigði og sjúkdómar eru skoðuð út frá samhengi við aðrar manneskjur og 

önnur ferli (Beavers, 1989). 

2. Með þessu módeli er hægt að mæla hæfni allrar fjölskyldunnar, sem og aukna 

færni og aðlögun í fjölskyldu. Fjölskyldufærni er mæld eftir áframhaldandi skala, 

þar sem í öðrum endanum er heilbrigð og árangursrík fjölskyldufærni en í hinum 

endanum er alvarlega skert fjölskyldufærni. Módelið getur mælt mismunandi færni 

fjölskyldna á ýmsum sviðum, þar á meðal hæfni til að leysa úr vandamálum. En 

margar af fyrri rannsóknum Beavers og samstarfsfólks hans hafa sýnt að sú færni 

sem fjölskylda hefur til að leysa úr smærri vandamálum segir mikið til um færni 

fjölskyldunnar til að takast á við stærri ábyrgðarhlutverk, eins og að ala upp börn. 

Samkvæmt þessu módeli er mögulegt að mæla vöxt og aðlögun í fjölskyldum 

(Beavers, 1989; Beavers og Hampson, 1993).  

3. Í mati á fjölskyldum með þessu módeli er lögð áhersla á að tekið sé tillit til þess að 

þótt nokkrar fjölskyldur séu svipaðar í færni geta þær hins vegar verið mismunandi 

í virkni og notað ólíkar aðferðir í samskiptum og tengslum. Þær fjölskyldur sem hafa 

mestu færnina geta breytt aðferðum sínum í samræmi við aukinn þroska og 

breyttar þarfir fjölskyldumeðlima. Aftur á móti kemur fram ákveðin stífni og 

ósveigjanleiki á þessu sviði í fjölskyldum þar sem færni er verulega skert (Beavers 

og Hampson, 1993). 

4. Upphaflega byggðist aðferð Beaver-Timberlawn módelsins á beinum athugunum. 

Meðferðaraðilar gerðu mat sitt á færni fjölskyldu með því að fylgjast með 

fjölskyldunni og samskiptum fjölskyldumeðlima hennar. Seinna var annarri aðferð 

bætt viðmódelið. Það eru sjálfsmatsskalar, sem eru settir fram í formi 

spurningalista -bæði til að skapa sameiginlegt mælitæki og tungumál með öðrum 

meðferðaraðilum sem nota sjálfsmats- mælitæki í störfum sínum en líka í þeim 

tilgangi að geta notað báðar aðferðir við mat á fjölskyldum (Beavers, 1989). 

5. Hugtökin sem notast er við í þessu módeli eiga að samræmast öllum þeim 

grundvallarhugtökum er varða fjölskyldufærni sem koma úr 

fjölskyldumeðferðarfræðunum (Beavers, 1989). 

3.6 Matskvarði fyrir fjölskylduhæfni Beavers-módelsins 

Beavers-ódelið leggur áherslu á  að meta fjölskyldufærni, sem segir til um hversu vel 

fjölskyldan leysir nauðsynleg verkefni sín, hvernig hún skipuleggur sig og sinnir þörfum 

einstaklinga, undirkerfa og fjölskyldunni sem heild.  (Beavers og Hampson, 2000). Jafnræði, 

samvinna uppalenda og skýr mörk kynslóða eru merki um hæfni. Opinská og skýr samskipti 

um vandamál og tilfinningar sem geta komið upp innan fjölskyldunnar og bjartsýni eru þar 

veigamiklir þættir. Vanhæfar fjölskydur einkennast hins vegar af takmarkaðri  færni sem 

birtist til að mynda í  lítilli samvinnu foreldra, skorti á tengslum og nánd milli foreldra og 

barna, erfiðleikum í samskiptum sem og takmarkaðri hæfni til að leysa úr vandamálum, 

óskýrum mörkum, svartsýni og árangurslitlum stjórnunarháttum. Mismunandi fjölskyldur 

geta þó sýnt meiri eða minni hæfni á sumum sviðum en öðrum (Beavers og Hampson, 1993).  

Beavers Timberlawn-módelið (BTM) metur fjölskylduhæfni út frá tveimur kvörðum, 

annar vegar fjölskylduhæfni á láréttum kvarða og hins vegar fjölskyldustíl á lóðréttum 

kvarðaBeavers, 1989). 

 Á öðrum enda lárétta kvarðans eru mjög hæfar fjölskyldur. Í þessum fjölskyldum eiga 

fjölskyldumeðlimir auðvelt með að leysa vandamál, komast að sameiginlegri niðurstöðu og 

aðgreina sig hver frá öðrum. Það eru góð tengsl sem einkennast af nánd, hlýju og húmor. Í 

fjölskyldum á miðjum kvarðanum eru samskipti fjölskyldumeðlima nokkuð skýr en 

einkennast fremur af því að hafa vald yfir öðrum heldur en kærleika og viðurkenningu. Á 

hinum enda lárétta kvarðans eru fjölskyldur sem skortir hæfni. Samskipti fjölskyldumeðlima 

eru óskýr og einkennast af markaleysi, lélegri samvinnu og vantrausti (Beavers og Hampson, 

2000).  

3.7 Matskvarði fyrir fjölskyldustíl Beavers-módelsins 

Beaver-módelið metur færni fjölskyldna út frá tveim þáttum, annars vegar fjölskylduhæfni 

sem er metin á lárétta ás módelsins og hins vegar fjölskyldustíl sem er metinn á lóðréttum á 

módelsins. Mat á fjölskyldustíl felst í því að greina hvers konar  tilfinningatjáning og 

hegðunarmynstur einkenna mismunandi fjölskyldur. Á öðrum enda lóðrétta ás módelsins eru 

miðsæknar fjölskyldur. Þeirra fjölskyldustíll einkennist af því að fjölskyldumeðlimir sækjast 

fremur eftir ánægju innan fjölskyldu en utan og eiga í erfiðleikum með að treysta á þá þætti í 

umhverfi sínu sem standa utan fjölskyldunnar. Auk þess einkennast miðsæknar fjölskyldur af 

því að  horft er framhjá neikvæðum, óþægilegum tilfinningum sem og vanlíðan meðal 

fjölskyldumeðlima og lögð áhersla á að út á við sé fjölskyldan hamingjusöm og ánægð. Í mjög 

ýktum miðsæknum fjölskyldum er tilhneiging til að halda aftur af börnum og gera þeim erfitt 

fyrir að öðlast sjálfstæði. Rannsóknir sýna að í miðsæknum fjölskyldum er ákveðin tilhneiging 

til innhverfra geðrænna vandkvæða eins og kvíða og þunglyndis (Beavers og Hampson, 1993; 

Beavers og Hampson, 1990).  

Á hinum enda lóðrétta ássins eru miðfælnar fjölskyldur. Fjölskyldustíll þeirra einkennist 

af því að fjölskyldumeðlimir sækjast frekar eftir ánægju utan fjölskyldunnar og treysta frekar 

á utanaðkomandi aðila og þá þætti í umhverfi sínu sem standa utan fjölskyldunnar. 

Erfiðleikar og vandamál eru sýnileg öðrum utan fjölskyldunnar og eiga fjölskyldumeðlimir oft 

mun auðveldara með með að tjá og sýna neikvæðar og erfiðar tilfinningar en að sýna ánægju 

og tjá jákvæðar tilfinningar. Í mjög ýktum miðfælnum fjölskyldum er tilhneiging til að reka 

börn að heiman áður en þau eru orðin sjálfráða. Rannsóknir hafa sýnt að í miðfælnum 

fjölskyldum er meira um úthverf geðræn vandkvæði eins og hegðunarraskanir og árásargirni 

(Beavers og Hampson, 1993; Beavers og Hampson, 1990).  

Á milli þessara tveggja ása eru svo blandaðar fjölskyldur. Fjölskyldustíll þeirra getur verið 

mismunandi blanda af einkennum miðfælinna og miðsækinna fjölskyldna (Beavers og 

Hampson, 1990).  

Nokkuð algengt er að tiltölulega hæfar fjölskyldur breyti aðeins um fjölskyldustíl sem 

hluta af sínu heilbrigða fjölskyduferli. Ákjósanlegast er að fjölskyldur séu á miðjum ásnum, 

hvorki of miðsæknar eða miðfælnar. Fjölskyldur færast yfirleitt til á ásunum eftir aðstæðum 

og lífsskeiðum. Þannig eru fjölskyldur með lítil börn yfireitt nokkuð miðsæknar en fjölskyldur 

með unglinga miðfælnari. Í þeim fjölskyldum þar sem haldið er fast í einn ákveðinn 

fjölskyldustíl er mikil hætta á að fjölskyldustíllinn verði stífur og ósveigjanlegur og smám 

saman dragi úr hæfni fjölskyldunnar  (Beavers og Hampson, 1993; Beavers og Hampson, 

1990).  

3.8 Skýringarlíkan á Beavers-matskvörðunum 

Hér að neðan er mynd af Beavers-kerfismódelinu fyrir fjölskylduhæfni. Lárétti ásinn lýsir 

mismunandi hæfni í fjölskyldum. Lóðrétti ásinn lýsir mismunandi fjölskyldustílum. Þeim mun 

meiri færni sem fjölskylda býr yfir, þeim mun meiri sveigjanleiki, aðlögunarhæfni og geta til 

samningaviðræðna einkennir hana. Þeim mun minni færni, þeim mun meiri stífni og þeim 

mun minni færni til samningaviðræðna og aðlögunargeta er til staðar í fjölskyldunni 

(Beavers, 1989). 

 
       10                        9 8                        7   6                      5   4                     3     2                        1 
         

Markaleysi,Ringulreið í 
Samskiptum. Skortur á 
sameiginlegum áherslum. 
Hlutverkamyndun út frá 
staðalímyndum. Örvænting, 
kaldhæðni og afneitun á erfiðum 
tilfinningum og vanlíðan. 
 
 

Færist á milli þess að ringulreið ríki 
yfir í ofur valdstjórnun í 
fjölskyldunni. Mörk eru fljótandi á 
milli þess að vera mjög lítil yfir í að 
vera mjög stíf. Tilfinningaleg 
fjarlægð. Þunglyndi og reiðiköst. 
 
 

Nokkuð skýr samskipti. Sífelld 
áhersla á stjórnun. Að elska þýðir 
að stjórna. Fjarlægð, reiði, kvíði 
eða þunglyndi. Erfiðar tilfinningar 
og vanlíðan bæld. 
 
 

Tiltölulega skýr mörk. 
Samningaviðræður en oft 
sársaukafullar. Vanlíðan og erfiðar 
tilfinningar viðurkenndar en með 
trega.  
 

Hæfni í samningaviðræðum. Frelsi 
hvers og eins til að velja og hafa 
sína skoðun. Þol fyrir vanlíðan og 
erfiðum tilfinningum. Hlýja, nánd 
og húmor einkenna samskipti

Mynd 5. Beavers-módelið (Beavers, 1989) 

3.9 Fjölskyldugerðir 

Út frá fjölda rannsókna og mati á fjölskyldufærni með Beavers-módelinu hafa verið settar 

fram lýsingar á mismunandi fjölskyldugerðum eftir því hvar þær eru staðsettar á ásum 

Beavers-módelsins (sjá mynd. 6). Fjallað er nánar um þá þætti sem einkenna hverja 

fjölskyldugerð hér að neðan: 

3.9.1 Mjög hæfar fjölskyldur (e. optimal families) 

Samkvæmt Beavers og Hampson (1990) einkennast mjög hæfar fjölskyldur hið minnsta af 

eftirfarandi fjórum grundvallarþáttum: 

1. Hver einstaklingur þarf hóp, mannlegt kerfi, til sjálfsskilnings og fullnægju. 

Í mjög hæfum fjölskyldum ríkir sú vitund að manneskja dafnar ekki í félagslegu 

tómarúmi. Fólk þarf tengsl við aðra til að geta uppfyllt mannlegar þarfir sínar. 

Þegar börn þroskast og fullorðnast yfirgefa þau fjölskyldur sínar, ekki til að 

einangra sig heldur fyrir önnur mannleg kerfi. Til að geta aðlagast þessum 

breytilegu mannlegu kerfum þarf fólk að búa yfir félagslegri hæfni (Beavers og 

Hampson, 1990; Beavers, 1989).  

2. Orsök og afleiðing hafa gagnkvæm áhrif. 

Í mjög hæfum fjölskyldum vita fjölskyldumeðlimir að ógnandi hegðun einnar 

manneskju stuðlar að því að önnur manneskja fer að fara á bak við hana og fer að 

blekkja hana og að blekking leiði svo aftur af sér ógnandi hegðun. Auk þess sem 

ríkir þekking á því að neikvæðir stjórnunarhættir eins og harðstjórn verði 

einungis til þess að auka líkurnar á því að fólk fari að  neikvæðar aðferðir eins og 

reiði til að verja sig, líkt og andstaða gegn samvinnu stuðlar að harðstjórn 

(Beavers og Hampson, 1990; Beavers, 1989).  

3. Öll mannleg hegðun orsakast af mörgum þáttum en ekki einum ákveðnum 

þætti. Þar af leiðandi er ekki gert ráð fyrir einföldum lausnum.  

Þessi hugsunarháttur er til staðar í mjög hæfum fjölskyldum en því miður alls ekki 

til staðar í fjölskyldum sem skortir færni. Til að mynda þegar 3 ára barn hellir 

niður mjólk á matarborðið, geta verið nokkrar skýringar á þessari hegðun: 

• Þetta gerðist óvart og engin ástæða er að baki þessari hegðun.  

• Það er ákveðin meining að baki þessu atviki, sem getur til dæmis verið að 

barnið vill ögra móður sinni.  

• Barnið er þreytt eða spennt og því líklegt að það geri einhver mistök. 

• Glasið er of stórt fyrir barnið. 

Eitt af einkennum vanvirkra fjölskyldna er að þær trúi einni eða annarri af 

þessum skýringum á næstum því ofstækisfullan hátt öfugt við mjög hæfar 

fjölskyldur sem taka til greina allar þessar skýringar og jafnvel fleiri. Þar er ekki 

verið að festa sig við einhverja eina hugmynd eða orsök, og eru viðbrögð þeirra 

því breytileg eftir aðstæðum hverju sinni (Beavers og Hampson, 1990; Beavers, 

1989).  

4. Geta fólks er bæði ákveðnum takmörkunum sett og hefur ákveðinn endanleika. 

Enginn er algjörlega hjálparlaus eða fullkominn einvaldur í sambandi. 

Í mjög hæfum fjölskyldum ríkir sú vitund meðal fjölskyldumeðlima að geta fólks 

nær aðeins ákveðið langt og er vald þeirra er ákveðnum takmörkunum sett. Auk 

þess eykst sjálfstraust við að ná árangri í samræmi við eigin getu en ekki með því 

að hafa fullkomna stjórn. Meðlimir í þessari fjölskyldugerð gera sér enn fremur 

grein fyrir því að sá árangur sem fólk leitast eftir að ná er háður ákveðnum 

þáttum sem engin manneskja hefur vald yfir,  en með því að eiga sér markmið og 

tilgang er hægt að hafa áhrif á líf sitt og líf annarra. Í þessum fjölskyldum ríkir það 

viðhorf að allir búi yfir hæfninni til að geta séð fyrir sér fullkominn árangur sinn, 

en munu samt sem áður alltaf gera einhver mistök, verða hræddir og þurfa 

stuðning (Beavers og Hampson, 1990; Beavers, 1989).   

 

Þessi hugsunarháttur og viðhorf sem einkennir mjög hæfar fjölskyldur stuðlar að því að 

fjölskyldumeðlimir hafa ákveðinn húmor og skilning á hversu þversagnakenndar hugsanir, 

þarfir og langanir okkar geta verið. Til að mynda leitumst við eftir að hafa ákveðna stjórn yfir 

börnunum okkar en viljum samt að þau verði á fullorðinsárum fær um að taka sjálfstæðar 

ákvarðanir. Við sækjumst eftir nánd og stuðningi frá öðrum til að finnast við frjáls. Við 

munum aldrei vera laus við blendna tilfinninga til mikilvægra einstaklinga og hluta í lífi okkar. 

Við viljum vaxa úr grasa en finnum jafnframt  fyrir ótta í því ferli. Við viljum að börnin okkar 

flytji að heiman á sama tíma og við óttumst einmanaleika við tilhugsunina. Við tökumst á við 

erfiðar tilfinningar með sveigjanleika, það er ekkert annað hvort algott eða  alslæmt, hárrétt 

eða kolrangt, heldur einhvers staðar þar á milli. Þeir sem eru fastir í einföldum línulegum 

hugsunarhætti geta ekki tilheyrt mjög hæfum fjölskyldum (Beavers og Hampson, 1993; 

Beavers og Hampson 1990; Beavers, 1981) . 

 

Skýr mörk  

Það sem einkum einkennir mjög hæfar fjölskyldur er að það eru til staðar skýr mörk á milli og 

meðal fjölskyldumeðlima. Það er auðvelt að greina á milli tilfinninga móður og tilfinninga 

föður. Auk þess er auðvelt er að greina á milli þess hvaða viðhorf eitt barn í  fjölskyldunni 

hefur til ákveðins atburðar frá því hvað öðru barni í fjölskyldunni þykir um sama atburð.  Í 

þessum fjölskyldum er persónuleg aðgreining til staðar og má hver og einn hafa sína skoðun 

þótt hún samræmist ekki skoðunum annarra í fjölskyldunni. (Beavers og Hampson, 2000; 

Beavers og Hampson, 1993; Beavers og Hampson, 1990).  

Í mjög hæfum fjölskyldum eru skýr mörk milli kynslóða. Þótt ákveðin valddreifing ríki í 

þessum fjölskyldum, er enginn vafi á því hver er foreldri og hver er barn (Beavers og 

Hampson, 1993; Beavers og Hampson, 1990). 

 

Samhengi (e. contextual clarity) 

Þegar fjölskyldumeðlimir í mjög hæfum fjölskyldum eiga í samskiptum er almennt alveg skýrt 

við hvern er verið að tala og hvernig tengsl eru á milli þess sem talar og þess sem hlustar. 

Einnig geta fjölskyldumeðlimir átt í löngum samræðum um ýmis málefni sem leiða af sér 

árangursríkar niðurstöður. Í þessum fjölskyldum er alveg skýrt hver hefur hvaða hlutverk þótt 

hlutverkaskipting geti verið sveigjanleg, því það er mjög nauðsynlegt í fjölskyldum að 

hlutverk hvers og eins sé skýrt. Manneskja getur verið foreldri, maki eða barn en ekki allt 

þetta á sama tíma (Beavers og Hampson, 2000; Beavers og Hampson, 1993; Beavers og 

Hampson, 1990). 

Valddreifing og nánd 

Í mjög hæfri fjölskyldu er skýr valddreifing, þar sem stjórnun er sameiginleg og jöfn í höndum 

foreldra. Þótt völd barnanna séu ekki eins mikil og foreldranna er tekið tillit til þess sem þau 

hafa fram að færa þegar teknar eru ákvarðanir og með auknum þroska og aldri færast völd 

þeirra alltaf nær því að vera til jafns við foreldrana (Beavers og Hampson, 2000; Beavers og 

Hampson, 1990). Tilgangslaus, ergjandi og sjálfseyðileggjandi valdabarátta á sér sjaldan stað 

og ráðist er í hin ýmsu fjölskylduverkefni með áhrifaríkum léttleika. Þessir lánsömu 

einstaklingar hafa lært að takast á við ótta sinn með því að ræða málin við aðra frekar en að 

reyna að stjórna. Þar sem áhrifastaða foreldra er tiltölulega jöfn þurfa báðir að leggja sitt af 

mörkum til að koma í veg fyrir ágreining og samkeppni sín á milli. Þetta er gert með því að 

skipta á milli sín mikilvægum hlutverkum og verkefnum sem báðir eru sáttir við (Beavers og 

Hampson, 1993; Beavers, 1981). Í þessum mjög hæfu fjölskyldum vottar lítið fyrir hinum 

stereotýpísku kynjahlutverkum. Samskipti og tengsl foreldra við börnin sín stjórnast ekki af 

því af hvaða kyni barnið er heldur frekar eftir því hvar börnin eru í systkinaröðinni. Sanngjörn 

og jöfn valddreifing í þessum fjölskyldugerðum stuðlar að nánd meðal fjölskyldumeðlima og 

geta þau deilt sínum innstu hugsunum og löngunum umvafinn trausti og fjarri öllum ótta 

(Beavers og Hampson, 2000; Beavers og Hampson, 1993; Beavers og Hampson, 1990; 

Beavers, 1989). 

 
Sjálfstæði 

Fjölskyldumeðlimir í mjög hæfum fjölskyldum taka ábyrgð á hugsunum sínum, tilfinningum 

og hegðun. Þeir eru opnir fyrir samskiptum við aðra og bera virðingu fyrir ólíkum viðhorfum 

fólks til lífsins. Þessir einstaklingar eiga auðvelt með að tjá tilfinningar sínar og hugsanir. Þar 

sem þessi fjölskyldugerð þolir óvissu og ósætti, og veit að fólk gerir mistök, eiga meðlimir 

ekki í erfiðleikum með að opna sig og vera þeir sjálfir.  Foreldrar geta sett fram rangar 

staðhæfingar án þess að tapa andlitinu. Börn geta gert mistök án þess að vera skömmuð eða 

sagt að þau séu vonlaus. Vegna umburðalyndis fyrir óvissu og ófullkomleika í þessari gerð af 

fjölskyldum eiga fjölskyldumeðlimir ekki í erfiðleikum með að vera heiðarlegir. Heiðarleiki 

felur í sér þann kraft að geta skapað andrúmsloft þar sem gagnkvæmt traust blómstrar vegna 

þess að fjölskyldumeðlimir vita að þeim er ekki refsað fyrir að segja sannleikann og því engin 

ástæða til að ljúga (Beavers og Hampson, 2000; Beavers og Hampson, 1993; Beavers og 

Hampson, 1990). 

Gleði og ánægja fylgir samskiptum og tengslum 

Það er áberandi hlýja, bjartsýni og dýpt sem einkennir samskipti og tengsl meðal 

fjölskyldumeðlima í mjög hæfum fjölskyldum. Gagnkvæm samkennd með tilfinningum hinna 

og áhugi fyrir því sem aðrir hafa að segja og sú vitneskja hvers og eins að aðrir skilji sig 

stuðlar að því að fjölskyldumeðlimir sýna hverjir öðrum umhyggju og athygli. Hverjum og 

einum er tekið eins og hann er og gera fjölskyldumeðlimir ráð fyrir að upplifa ánægju og 

hvatningu í samskiptum sínum, sem leiðir til aukinnar innbyrðis þátttöku og að þeir upplifa 

sig hafa sameiginlegra hagsmuna að gæta (Beavers og Hampson, 2000; Beavers og Hampson, 

1993, Beavers, 1989). Þar sem hverjum og einum er tekið eins og hann er í mjög hæfum 

fjölskyldum ríkir það viðhorf meðal fjölskyldumeðlima að manneskjan er í eðli sínu góðauk 

þess sem litið er svo á að allir séu ávallt að reyna að gera eins vel og þeir geta í samræmi við 

aðstæður hverju sinni. Sú trú að fólk sé í eðli sínu gott og hafi góðan vilja er nauðsynleg til 

þess að hægt sé að leitast eftir nánum tengslum við aðra (Beavers og Hampson, 2000; 

Beavers og Hampson, 1993, Beavers, 1989). 

 
Hæfni til að ræða málin og finna lausnir 

Þegar verið er að deila út verkefnum í mjög hæfum fjölskyldum hafa fjölskyldumeðlimir mikla 

getu til að taka á móti leiðbeiningum, skipuleggja sig, taka a móti ábendingum annarra, 

rökræða ólíkar skoðanir og komast að sameiginlegri og áhrifaríkri niðurstöðu. Í þessu ferli eru 

foreldrarnir í hlutverki samhæfingaraðila, hlusta á hugmyndir annarra og koma með sínar 

eigin hugmyndir. Þegar um er að ræða ýmis styttri skipulagsverkefni skipta foreldrarnir 

yfirleitt á milli sín þessu hlutverki. Það eru ákveðnir þættir sem einkenna mjög hæfar 

fjölskyldur sem hafa áhrif á það hversu vel tekst til við úrlausn hinna ýmsu verkefni í þessum 

fjölskyldugerðum. Þessir þættir eru skýrt samhengi og skipulag, tiltölulega jöfn valddreifing, 

hverjum og einum er tekið eins og hann er (Beavers og Hampson, 2000; Beavers og 

Hampson, 1993). 

 

Mikilvæg reynsla og gildi 

Hæfar fjölskyldur gera ráð fyrir breytingum og sætta sig við þær. Börnin vaxa úr grasi og 

verða sjálf foreldrar. Foreldrarnir eldast og deyja. Til að geta tekist á þá óumflýjanlegu 

áhættu og missi sem fylgir því að elska og vera náinn virðast meðlimir í hæfum fjölskyldum 

hafa einhvers konar kerfi sem byggist á víðtæku trausti og gildum. Þetta kerfi gefur 

fjölskyldumeðlimum hæfni til að takast á við lífsins verkefni sem geta verið erfið og 

sársaukafull út frá ákveðnu sjónarhorni sem setur atburði í merkingarbært samhengi og 

gefur af sér von.  Þeir sem búa ekki yfir þessari hæfni eru líklegri til að upplifa vonleysi og 

örvæntingu í slíkum aðstæðum (Beavers og Hampson, 2000; Beavers og Hampson, 1993, 

Beavers og Hampson, 1990). 

3.9.2 Hæfar fjölskyldur (e. adequate families) 

Hæfar fjölskyldur eru einnig tiltölulega færar og árangursríkar. Í þessari fjölskyldugerð eru 

skýr mörk, góð tengsl og hver og einn hefur sitt hlutverk. Þessar fjölskyldur eru hins vegar 

ólíkar mjög hæfum fjölskyldum að því leyti að það er lögð meiri áhersla á vald og stjórnun. 

Ágreiningur er oftast leystur með þvingun eða ógnun frekar en með samningaviðræðum 

(Beavers og Hampson, 2000; Beavers og Hampson, 1993; Beavers og Hampson, 1990). 

Samstaða foreldra er ekki eins áhrifarík og í mjög hæfum fjölskyldum en þrátt fyrir það reyna 

foreldrarnir að vera samstíga í uppeldi barna sinna. Þessi fjölskyldugerð ber með sér meiri 

einkenni um streitu og tilfinningalegan sársauka en mjög hæfar fjölskyldur. Samskipti og 

tengsl meðal fjölskyldumeðlima gefa af sér minni nánd, traust og ánægju og eru ekki eins 

hispurslaus og í mjög færum fjölskyldum. Hlutverkaskipan stjórnast nokkuð meira af 

staðalímyndum, þá sérstaklega kynbundnum staðalímyndum heldur en í mjög hæfum 

fjölskyldum. Börn sem koma úr þessari fjölskyldugerð virðast hins vegar búa yfir svipaðri 

hæfni og getu og börn sem koma úr mjög hæfum fjölskyldum. Þetta skýrist af því að í báðum 

þessum fjölskyldugerðum er lögð áhersla á mikilvægi fjölskyldunnar og fjölskyldulífsins. Þetta 

sýnir að þótt fjölskyldu skorti ákveðna samningahæfni og uppeldisfærni getur hún verið mjög 

hæf fjölskylda þar sem í henni ríkir festa og einlæg umhyggja (Beavers og Hampson, 2000; 

Beavers og Hampson, 1993).  

3.9.3 Meðalhæfar fjölskyldur (e. midrange families) 

Meðalhæfar fjölskyldur eru ein algengasta fjölskyldugerðin ásamt hæfum fjölskyldum. Þessar 

fjölskyldur ala yfirleitt af sér heilbrigð en nokkuð takmörkuð  afkvæmi. Hins vegar hafa bæði 

foreldrar og börn í þessum fjölskyldum vissa tilhneigingu til að þjást af geðrænum 

vandkvæðum. Þessar fjölskyldur bera með sér einkenni um sársauka og að eiga í erfiðleikum 

með að sinna hlutverkum sínum og verkefnum. Í meðalhæfum fjölskyldum er mikið um 

stjórnun, sem kemur í veg fyrir náin tengsl og samskipti í samningaviðræðum (Beavers og 

Hampson, 1993; Beavers, 1989). Markaleysi er áberandi vandi í fjölskyldunni sem birtist 

sérstaklega í því hvernig fjölskyldumeðlimir eru sífellt að reyna að stjórna hugsunum, 

tilfinningum og líðan annarra í fjölskyldunni. Staðhæfingin: „Að elska er að stjórna“ 

endurspeglar mjög vel það sem einkennir samskipti og viðhorf í meðalhæfum fjölskyldum. 

Óháð því hvort þetta sé sagt beinum orðum eða ekki, kemur þetta til vegna þeirrar staðföstu 

trúar að fólk sé í eðli sínu slæmt, og að það sé merki um umhyggju fyrir öðrum að hafa stjórn 

á sjálfum sér. Þessi hugsunarháttur leiðir til þess að það verður "stríðsástand" í 

barnaherberginu þar sem foreldrar telja að ástríkt uppeldi felist í því að stjórna hinum 

meðfæddu andfélagslegu hvötum barna sinna (Beavers og Hampson, 2000; Beavers, 1989; 

Beavers, 1981). Það er í þessari fjölskyldugerð sem sjá má mjög sláandi eftirmyndir af 

menningarlegum staðalímyndum, harðir, tilfinningalega lokaðir karlmenn og tilfinningasamar 

og hjálparlausar konur.  Í heilbrigðari fjölskyldum hafa fjölskyldumeðlimir meira frelsi til að 

mynda sér sínar eigin hugmyndir um hlutverk sín í samfélaginu. Fjölskyldumeðlimir í 

meðalhæfum fjölskyldum viðurkenna að þeir geti haft blendnar tilfinningar eins og aðrir, en 

þessar tilfinningar eru yfirleitt fordæmdar. Ótti við hinn ytri heim er skilgreindur sem 

hugleysi (Beavers og Hampson, 2000; Beavers, 1989). Það er nokkuð algengt að börn í 

þessum fjölskyldum vaxi úr grasi án þess að ná að ljúka öllum sínum helstu þroskaverkefnum. 

Í kjölfarið getur þroskaverkefni þeirra sem felst í að flytja að heiman orðið þeim mjög erfitt 

og er ákveðinn áhættuþáttur meðal þessara barna að þau þrói með sér taugaveiklun eða 

ýmis hegðunarvandkvæði. Í meðalhæfum fjölskyldum er nokkur tilhneiging meðal 

fjölskyldumeðlima til að bæla niður óþægilegar tilfinningar, sem felur í sér ákveðna ógn fyrir 

tilfinningalegt heilbrigði (Beavers og Hampson, 1993; Beavers, 1989). 

3.9.4 Meðalhæfar miðsæknar fjölskyldur (e. midrange centripetal families) 

Í þessum fjölskyldum er mikið lagt upp úr reglum og valdi, það er gert ráð fyrir því að 

valdastjórnun sé árangursrík í þeim tilgangi að hafa stjórn á grunnhvötum fjölskyldumeðlima. 

Þar sem það er ekki í boði að sýna ógnandi hegðun eða reiði, einungis ást og umhyggju, gera 

fjölskyldumeðlimir lítið af því að tjá opinskátt reiði sína eða ósætti. Þetta leiðir af sér 

takmarkaða getu til að leysa ágreining, tjá sig opinskátt eða eiga í samningaviðræðum. Auk 

þess hefur öll þessi áhersla á reglur, skipulag og vald þau áhrif að það er lítið um að 

fjölskyldumeðlimir  sýni kæruleysislega eða ósjálfráða tjáningu eða samskipti (Beavers og 

Hampson, 2000; Beavers og Hampson, 1993; Beavers, 1981). Í þessum fjölskyldugerðum 

mótast hlutverk mikið af hefðbundnum staðalímyndum um kynin. Konurnar eru ósjálfstæðar 

og tilfinningasamar og hafa það hlutverk að sjá um allt heimilishald og uppeldi barnanna og 

eiga oft við þunglyndi að stríða. Karlarnir eru sterkir, þöglir og hafa völdin (Beavers, 1989). 

Þar sem yfirleitt er tekist á við erfiðleika og vanlíðan með því að bæla niður óþægilegar 

tilfinningar og loka á vanlíðan, getur það aukið líkur á að fjölskyldumeðlimir þrói með sér 

kvíða, þunglyndi eða önnur geðræn vandkvæði. Ef það gerist hefur áherslan á  reglur og vald 

þau áhrif að þetta verða "góðir" sjúklingar, sem borga alltaf reikninga sína, vinna hörðum 

höndum og fela vel vanda sinn fram að viðtali næstu viku (Beavers og Hampson, 1993; 

Beavers, 1981).  

3.9.5 Meðalhæfar miðfælnar fjölskyldur (e. midrange centrifugal families) 

Líkt og í meðalhæfum miðsæknum fjölskyldum er leitast eftir að stjórna með valdi og 

hótunum. Í þessum fjölskyldum kemur það hins vegar smám saman í ljós hversu 

árangurslausar aðferðir þetta eru og í kjölfarið er farið að gera ráð fyrir að sama hvað sé 

reynt þá muni engin aðferð hafa tilætlaðan árangur. Þessi viðhorf leiða svo til þess að farið er 

að gera ráð fyrir því að utanaðkomandi aðilar muni átti sig á vanhæfni fjölskyldunnar og taka 

að sér að leysa þetta verkefni, reyna að takast á við hið ríkjandi stjórnleysi í fjölskyldunni 

með því að ásaka, kenna öðrum um og ráðskast með aðra. Reiði og vanvirðandi ásakanir eru 

mun algengari birtingarmynd tilfinninga og mun óþægilegra og erfiðara fyrir 

fjölskyldumeðlimi að tjá einlægar tilfinningar hlýju og umhyggju. Mikill ágreiningur einkennir 

samskipti foreldra sem geta orðið nánast fjandsamleg. Móðir og faðir eyða almennt litlum 

tíma heima og ríkir mikil valdabarátta milli þeirra. Í kjölfarið læra börnin að það þurfi að 

notast við slæmar aðferðir eins og stjórnun og þvingun til að komast af í lífinu. Einnig fara 

þessi börn mun fyrr en eðlilegt þykir að fara á eigin vegum í bæinn eða aðra staði auk þess 

sem þau eiga oft í ágreiningi við þá sem eru í áhrifastöðum í umhverfi þeirra. Í þeim tilvikum 

sem þau þróa með sér geðræn vandkvæði eru það yfirleitt hegðunarraskanir eins og 

skemmdarverk, fara að stunda kynlíf of snemma ogvímuefnamisnotkun (Beavers og 

Hampson, 1993; Beavers, 1981: Beavers, 1989). 

3.9.6 Meðalhæfar blandaðar fjölskyldur (e. midrange mixed families) 

Í þessum fjölskyldum er að finna bæði einkennandi þætti fyrir miðsæknar fjölskyldugerðir og 

miðfælnar fjölskyldugerðir. Þetta verður til þess að draga aðeins úr þeirri stífni sem einkennir 

miðsæknar og miðfælnar fjölskyldur en eykur hins vegar ósamræmi og óvissu í fjölskyldunni. 

Það er lögð jafn mikil áhersla á stjórnun í þessari fjölskyldugerð sem er þó misáhrifamikil eftir 

tímum og börnum. Það er mikil spenna og barátta í samböndum milli hjóna í þessum 

fjölskyldum. Þau virðast eiga í góðu sambandi út á við en í öðrum aðstæðum og þegar þau 

eru ein einkennast samskipti þeirra af átökum og ásökunum í garð hvors annars. Þau halda 

ákveðinni fjarlægð með því að vinna eða með því að sinni ýmis konar félagslegri þátttöku 

hvort fyrir sig. Það er algengt að eitt barnanna sé fremur lokað og stríði við vandmál sem eru 

inn á við, eins og kvíða eða þráhyggju og að annað barnanna í þessum fjölskyldum sé meira 

út á við og stríði við vandamál eins og ýgi eða mótþróa (Beavers og Hampson, 1993; Beavers, 

1981). 

3.9.7 Tæplega hæfar fjölskyldur (e. borderline families) 

Þessum fjölskyldum er meira umhugað um stjórnun heldur en meðalhæfum fjölskyldum. 

Miðsæknar jaðarfjölskyldur leggja sig fram við að hafa stjórn á áhrifaríkari hátt en miðfælnar 

fjölskyldur en báðar þessar fjölskyldugerðir eru svo uppteknar af stjórnun að það er nánast 

ekkert hugað að þeim þáttum er varða ánægju, nánd  eða vellíðan. Það er sjaldan reynt að 

takast á við vanlíðan eða erfiðleika, og ekki mikil áhersla lögð á persónulega aðgreiningu eða 

hvatt til sjálfstæðis fjölskyldumeðlima (Beavers og Hampson, 1993; Beavers, 1981: Beavers, 

1989). Þessar fjölskyldur sveiflast á milli þess að leggja annars vegar mikið upp úr því að hafa 

stjórn yfir í nokkurs konar óreiðu þar sem markmið og áherslur í samræðum og tengslum 

tapast sem skapar ringulreið í fjölskyldunni (Beavers, 1989). Markaleysi er fremur áberandi 

vandi, bæði út frá áherslum á "þú átt að" sem felur í sér tilraun til að stjórna hugsunum og 

tilfinningum annarra, sem og "heldur þú virkilega" eða "upplifir þú virkilega" sem felur í sér 

árás á upplifun einstaklings á sjálfum sér. Andrúmsloftið í þessum fjölskyldum sveiflast mikið 

á milli þess að vera mjög þungt yfir í að einkennast af mikilli reiði, og ber auk þess lítil merki 

um ánægju eða vellíðan. Börn í þessari fjölskyldugerð eiga oft í miklum erfiðleikum með að 

takast á við þroskaverkefni sín  (Beavers og Hampson, 1993; Beavers, 1981: Beavers, 1989). 

3.9.8 Mjög vanhæfar fjölskyldur (e. Severly dysfunctional families 

Það sem er mest áberandi í vanhæfum fjölskyldum er skortur á samskiptahæfni. Þetta leiðir 

af sér að geta til samningaviðræðna og hæfni til aðlögunar er því mjög takmörkuð í þessum 

fjölskyldum. Í kjölfarið skortir fjölskyldumeðlimi hæfnina til að takast á við óvissu og eiga í 

erfiðleikum með að setja sér markmið og fylgja þeim eftir. Þessar fjölskyldugerðir skortir 

sameiginlegar áherslur í samræðum auk þess sem sú tilfinningalega fjarlægð sem ríkir meðal 

fjölskyldumeðlima kemur í veg fyrir þeir eigi ánægjulegar samverustundir. Enginn einn fer 

augljóslega með valdahlutverkið í fjölskyldunni og þar af leiðandi er starfsemi fjölskyldunnar 

óreiðukennd, þar sem það er bæði breytilegt og óskýrt hver fer með valdið hverju sinni. 

Mjög vanhæfar miðfælnar fjölskyldur hafa mjög sterk, nánast innsigluð ytri mörk, og 

getur fjölskyldan virkað frekar óeðlileg í augum nágranna. Börnin hafa oft seinkaðan 

tilfinningaþroska og í þessum fjölskyldum ríkir mjög mikil togstreita milli þroskatengdra þarfa 

yngri fjölskyldumeðlima fyrir að fá að aðgreina sig sem einstaklinga og sterkrar kröfu 

fjölskyldunnar um samheldni og hollustu fjölskyldumeðlima inn á við.  

Í mjög vanhæfum miðfælnum fjölskyldum eru mjög veik mörk milli fjölskyldunnar og 

samfélagsins. Þessu fylgir að fjölskyldumeðlimir eru mikið að fara og koma, mikið er um 

ágreining og átök.  Auk þess ríkir mikil fyrirlitning í ríkir í garð mannlegra tilfinninga og þarfa 

eins og viðkvæmni, hlýja og þess að þurfa á öðrum að halda. Þetta er mjög andstætt því sem 

einkennir mjög vanhæfar miðsæknar fjölskyldur, hins vegar einkennast báðar þessar 

fjölskyldugerðir af ringulreið, óuppgerðum málum og mjög skertri aðlögunarhæfni. Börn sem 

koma úr mjög vanhæfum miðfælnum fjölskyldum stríða gjarnan við svipaðar takmarkanir í 

félagslegum og tilfinningalegum þroska og börn sem alast upp í mjög vanhæfum miðsæknum 

fjölskyldum. 

3.9.9 Algengi mismunandi fjölskyldugerða 

Mjög margar rannsóknir hafa verið gerðar með Beavers-Timberlawn-módelinu. Meðal þeirra 

er ein mjög víðtæk langtíma rannsókn þar sem mat byggðist bæði á beinum athugunum og 

sjálfsmatslistum eins og Fjölskylduárveknisskalanum, eða annarri hvorri aðferðinni og náði til 

1800 fjölskyldna (Lewis, Beavers, Gossett og Philips, 1976; Hampson, Beavers og Hulgus, 

1990). Út frá niðurstöðum þessara rannsókna um mismunandi algengi fjölskyldugerða og 

mismunandi hæfni fjölskyldna var sett fram lýsandi súlurit, sjá mynd 7 hér að neðan. 

Upphaflega súluritið lýsir fleiri þáttum en gert er hér að neðan, þar sem þær upplýsingar lýsa 

öðrum þáttum en fjallað er um í þessari ritgerð. Lýsir því súluritið hér að neðan eingöngu 

meðaltalsfjölda mismunandi fjölskyldugerða (Beavers og Hampson, 1993).   

Mynd 7. Meðalfjöldi mismunandi fjölskyldugerða (Beavers og Hampson, 1993).   

 

Út frá þessum upplýsingum má sjá að það eru ekki mjög margar fjölskyldur sem tilheyra 

flokki mjög hæfra fjölskyldna. Jafn margar fjölskyldur eru hæfar og meðalhæfar, auk þess 

sem flestar fjölskyldur eru af þessum tveim fjölskyldugerðum.  Fjölskyldur sem búa yfir 

takmarkaðri hæfni eru um einn sjötti hluti allra fjölskyldna og mjög vanhæfar fjölskyldur eru 

mjög lítill hluti allra fjölskyldna. Samkvæmt þessum rannsóknarniðurstöðum má því ætla að 

um 43 prósent allra fjölskyldna falli undir að vera heilbrigðar og hæfar fjölskyldur samkvæmt 

Beavers-módelinu. Um 38 prósent allra fjölskyldna falla undir að vera meðalhæfar, 19 

prósent allra fjölskyldna einkennast takmarkaðri og um þrjú prósent eru vanhæfar 

samkvæmt þessu módeli (Beavers og Hampson, 2000; Beavers og Hampson, 1993). 

4 Aðferð 
Í þessum kafla verður fjallað um aðferð og framkvæmd rannsóknarinnar. Fyrst verður gerð 

grein fyrir rannsóknarsniði en síðan farið yfir framkvæmd rannsóknarinnar. Stutt kynning 

verður á mælitækinu sem notast var við í rannsókninni og réttmæti þess og áreiðanleiki  

metinn. Því næst verður fjallað um siðferðilega hlið rannsóknarinnar og siðfræðileg álitamál 

skoðuð. Að lokum verður rætt um þátttakendur rannsóknarinnar. 

4.1 Rannsóknarspurningar  

Tilgangurinn með rannsókninni var að finna svar við megin rannsóknarspurningunni: Hefur 

fjölskyldufærni áhrif á sjálfsmynd barna? 

4.2 Rannsóknarsnið  

Í rannsókninni var notast við megindlega rannsóknaraðferð sem felst í  spurningalista sem 

lagðir voru fyrir þátttakendur.  

Þessi aðferð byggist á því að hlutlægar staðreyndar eru skoðaðar með tölulegum 

mælingumþar sem áhrifum mælanlegra breyta á niðurstöður er lýst í tölum en ekki orðum 

(Neuman, 2003). Við túlkun niðurstaðna er mikilvægt að rannsakandi gæti hlutleysis svo 

viðhorf hans og gildismai geti ekki haft skaðleg áhrif á túlkun niðurstaðna. Megineinkenni 

megindlegra aðferða eru staðlaðar mælingar breyta, stýrðar aðstæður og tölfræðilegar 

greiningar (Yegidis og Weinbach, 2008). Stærri úrtök gefa kost á mun tölfræðilega sterkari 

niðurstöðum sem auka líkur á að rannsókn sé tölfræðilega marktæk og áreiðanleg (Rubin og 

Babbie, 2008). En rannsókn þarf að vera nægilega áreiðanleg til að mögulegt sé að yfirfæra 

niðurstöður hennar yfir á stærra þýði (Yegidis og Weinbach, 2008).  

Hugsanlegt vandamál við gerð megindlegrar rannsóknar getur falist í vandkvæðum við 

að ná nógu háu svarhlutfalli sem getur haft áhrif á hversu marktækar niðurstöður verða. Í 

rannsóknum þar sem börn eru þátttakendur er svörun almennt fremur lág. Það skýrist 

líklegast af því að þegar þátttakendur eru börn undir 18 ára þarf foreldri fyrst að samþykkja 

þátttöku áður en börnin geta svarað spurningalistum (Rubin og Babbie, 2008). Með 

megindlegri rannsókn gefst kostur á að fá upplýsingar um breiðan og stóran hóp 

einstaklinga. Hins vegar felur þessi aðferð í sér þann veikeika að ekki er kostur á tæmandi 

upplýsingum og gefst rannsakanda ekki kostur á að dýpka skilning sinn á einstaka þáttum þar 

sem þátttakendur geta einungis valið á milli ákveðinna svarmöguleika. Auk þess er ávallt sá 

möguleiki fyrir hendi að mismunandi skilningur sé meðal þátttakenda á því um hvað sé verið 

að spyrja nákvæmlega í hverri spurningu. (Rubin og Babbie, 2008).  

Ekki má heldur gleyma þeirri staðreynd að sú upplifun þátttakenda að þeir séu að taka 

þátt í rannsókn getur haft áhrif á það hvernig þeir svara spurningunum (Yegidis og Weinbach, 

2008). 

4.3 Tölfræðiútreikningar  

Til þess að greina gögnin og prófa hvort tilgáta rannsakanda er rétt verður notast við ýmsar 

tölfræðilegar aðferðir með aðstoð tölfræðiforritsins SPSS (Healey, 2005).  

4.4 Framkvæmd rannsóknar 

Þrír framhaldsskólar á höfuðborgarsvæðinu voru valdir með hentugleikaúrtaki. Haft var 

samband við skólastjóra skólanna sem lentu í úrtakinu og rannsóknin kynnt fyrir þeim. Þeir 

fengu sent kynningarbréf með upplýsingum um rannsóknina og tilgang hennar. 

Skólastjórarnir tóku allir vel í hugmyndina og skrifuðu undir samstarfsyfirlýsingu (sjá fylgiskjal 

IV). Rannsóknin var tilkynnt til Persónuverndar (sjá fylgiskjal III).  

Eftir að Persónuvernd hafði samþykkt rannsóknina og gefið henni tilvísunarnúmerið 

S7036/2014 var hægt að hefja sjálfa rannsóknina. Ferli rannsóknarinnar hófst á því að 

rannsakandi sendi tvenns konar kynningarbréf til skólastjóra. Annað kynningarbréfið var til 

foreldra/forráðamanna barna undir 18 ára aldri en hitt til nemenda (sjá fylgiskjöl I og II). 

Skólastjórarnir áframsendu kynningarbréfin fyrir rannsakanda. Í kynningarbréfunum var efni 

rannsóknarinnar kynnt, fjallað um réttindi þátttakenda og meðferð rannsóknargagna 

útskýrð.   

Í kynningabréfinu til foreldra/forráðamanna voru foreldrar barna undir 18 ára aldri 

beðnir um að veita samþykki fyrir þátttöku barns síns ásamt samþykki fyrir þátttöku sinni.  

Ef foreldri/forráðamaður veitti samþykki sitt var það sent til rannsakanda  sem svo sendi 

svarbréf til baka með tenglum á spurningalistana. Ef foreldri sendi bæði samþykki fyrir 

þátttöku barnsins síns og fyrir sinni eigin þátttöku, var sent til baka svarbréf með tveimur 

tenglum. Annar tengillinn opnaðist á spurningalistann fyrir foreldri/forráðamann en hinn 

tengillinn opnaðist á spurningalistann fyrir barnið. Ef aðeins var þörf á samþykki foreldris 

fyrir þátttöku sendi rannsakandi til baka svarbréf með tengli á spurningalistann fyrir 

foreldra/forráðamenn. 

Hitt kynningabréfið var fyrir nemendur, þar sem óskað var eftir samþykki þeirra fyrir 

þátttöku sinni í rannsókninni með sömu aðferð og áður og voru þau beðin að skrifa í bréfið: 

Ég ----nafn nemanda------ samþykki að taka þátt í rannsókninni: Tengsl fjölskylduhæfni og 

sjálfsmyndar barna. Eftir að nemendur höfðu sent samþykki sín sendi rannsakandi til baka 

svarbréf með tengli á spurningalistann fyrir þau til að svara. Fyrirlögnin hófst 28. október og 

er ekki enn lokið. Nánar verður fjallað um verklag fyrirlagnarinnar í kaflanum um upplýst 

samþykki.  

Þegar rannsókn lýkur verða öll gögn slegin inn í tölfræðiforritið SPSS og unnar verða 

tölfræðilegar upplýsingar úr því.  

4.5 Þátttakendur 

Þátttakendur rannsóknarinnar eru sem fyrr segir framhaldsskólanemar á aldrinum 16-20 ára 

úr  fjórum framhaldsskólum á landinu auk foreldra þeirra.  Af þeim eru 491 nemendur í 

Menntaskólanum í Kópavogi, 650 nemendur í Kvennaskólanum í Reykjavík og 748 nemendur 

í Flensborgarskóla í Hafnarfirði. Þátttakendur svöruðu allir nafnlausum rafrænum 

spurningalistum og var því ekki hægt að persónurekja nein svör til þátttakenda né greina í 

hvaða skóla þeir eru nemendur. Eftir að öll svör þátttakenda hafa borist, verða gögnin sett 

upp í tölfræðiforritinu SPSS og niðurstöður reiknaðar út. 

4.6 Mælitæki  

Mælitæki eru notuð í rannsóknum af ýmsum ástæðum. Með notkun þeirra má á markvissan 

og kerfisbundinn hátt varpa ljósi á stöðu mála í samfélaginu. Mælikvarða má flokka í fjórar 

tegundir, flokkunarkvarða, raðkvarða, jafnbilakvarða og hlutfallskvarða. Raðkvarðarnir eru 

algengustu kvarðarnir í heilbrigðis- og félagsvísindum (Guðrún Árnadóttir, 2003) og verður 

að miklu leyti stuðst við þá tegund kvarða í rannsókn þessari.  

Mælitækin sem notast var við voru tvenns konar spurningalistar. Annar spurningalistinn 

var fyrir börn og unglinga á aldrinum 16-20 ára og samanstóð af 24 spurningum sem komu úr 

tveimur tilbúnum listum (sjá fylgiskjal V). Tíu spurningar voru úr áður tilbúnum lista, The 

Rosenberg Self-Esteem Scale og 14 spurningar komu úr áður tilbúnum lista 

Fjölskylduárvekniskalans. 

Spurningalistinn fyrir foreldra samanstóð af 14 spurningum úr tilbúnum lista 

Fjölskylduárvekniskalans (sjá fylgiskjal VI). Nánar verður fjallað um spurningalistana í 

kaflanum um mælitæki. Í báðum listunum setti rannsakandi inn þrjár bakgrunnsspurningar 

sem eru aldur, kyn og upprunaland.  

4.7 Rosenberg sjálfsmatsskalinn 

Annar spurningalistinn, The Rosenberg Self-Esteem Scale var hannaður af dr. Morris 

Rosenberg á sjöunda áratug síðustu aldar og var þýddur af Hrefnu Ólafsdóttur , lektor í 

klínsískri félagsráðgjöf og leiðbeinanda við verkefni þetta. Þegar matslistar eins og þessi eru 

þýddir yfir á annað tungumál, íslensku í þessu tilviki, þarf þýðandi að búa yfir ákveðinni 

sérþekkingu. Þessir þættir eru tvítyngi, sérfræðiþekking á því efni sem skal þýða ásamt góðri 

þekkingu á upprunalandi og menningu matstækisins, sem og landi og menningu 

markmálsins, eða nýja tungumálsins(Einar Guðmundsson, 2005-2006; Sigurgrímur Skúlason, 

2005). Samkvæmt þýðanda voru allar kröfur um sérfræðiþekkingu uppfylltar. Þessi listi er 

notaður til að mæla almenna sjálfsvirðingu (e. global self-esteem) fólks og er talinn vera einn 

mest notaði listinn í heiminum í dag til að mæla sjálfsvirðingu (University of Maryland, e.d.; 

Heatherton og Wyland, 2003; Hatcher og Hall, 2009). Þrátt fyrir að þessi listi hafi verið mikið 

notaður hér á landi í mörg ár er ekki enn búið að staðfæra hann fyrir íslenskt þýði en fáist 

nægileg þátttaka í þessari rannsókn mun hann verða staðfærður fyrir íslenskar aðstæður og 

auk þess verða niðurstöðurnar bornar saman við erlendar tölur (Farruggia, Chen, 

Greenberger, Dmitrieva og Macek, 2004).  

Rosenbergsjálfsmatsskalinn samanstendur af 10 spurningum, af þeim eru fimm jákvætt 

orðaðar staðhæfingar og fimm neikvætt orðaðar staðhæfingar. Svarmöguleiki hverrar 

spurningar er á fjögurra punkta Likertkvarða sem nær frá mjög sammála til mjög ósammála. 

Lægsta niðurstaðan úr listanum er 10 stig og hæsta 40 stig. Þeim mun lægri tala, þeim mun 

lægri sjálfsvirðing, þeim mun hærri tala því meiri sjálfsvirðing. Algeng niðurstaða úr listanum 

er á bilinu 25-35 stig (Heatherton og Wyland, 2003; University og Maryland, e.d.). Fjallað 

verður um áreiðanleika og réttmæti mælitækisins síðar. 

4.8 Fjölskylduárvekniskalinn (e. Family Awareness scale) 

Fjölskylduárvekniskalinn var hannaður í lok síðustu aldar af Michael S. Kolevzon og Robert G. 

Green út frá skilgreiningum og hugtökum Beavers-Timberlawnmódelsins á fjölskylduhæfni. 

Samkvæmt þessu módeli er hægt að aðgreina vel hæfar fjölskyldur frá minna hæfum 

fjölskyldum. Það er gert með því að skoða ákveðna þætti í uppbyggingu fjölskyldunnar, þar á 

meðal hvers konar mynd fjölskyldumeðlimir hafa af fjölskyldu sinni, aðferðir fjölskyldunnar 

til að fylgja eftir og ná settum markmiðum og eðli tjáskipta innan fjölskyldunnar (Beavers og 

Hampson, 2000). Fjölskylduárveknisskalinn hefur verið þýddur yfir á íslensku af Hrefnu 

Ólafsdóttur lektor í klínískri félagsráðgjöf. Til þess að þýðing hennar á 

Fjölskylduarveknisskalanum væri gild þurfti hún að búa yfir ákveðinni sérþekkingu. Þessi 

sérþekking samanstendur af tvítyngi, sérfræðiþekkingu á því efni sem skal þýða, góð þekking 

á landi og menningu sem matstækið kemur frá. Ásamt góðri þekking á því landi og menningu 

þar sem matstæki verður þýtt á viðkomandi nýtt tungumál (Einar Guðmundsson, 2005-2006; 

Sigurgrímur Skúlason, 2005).    

Fjölskylduárvekniskalinn er hannaður til að meta fjölskylduhæfni. Hægt er að leggja 

þennan lista fyrir alla fjölskyldumeðlimi hverrar fjölskyldu sem geta skilið spurningarnar. 

Fjölskylduárvekniskalinn samanstendur af 14 spurningum. Fyrstu tvær spurningarnar eru 

staðhæfingar sem lýsa fjölskyldum. Svarmöguleikarnir eru á fimm punkta Likert- kvarða, frá 

a-e og á að merkja við þá staðhæfingu sem er mest lýsandi fyrir fjölskylduna (Green, 

Kolevzon og Vosler, 1985). Spurningar þrjú til fjórtán lýsa ákveðnum fjölskyldueinkennum og 

eru á níu punkta Likertkvarða.  Svarmöguleikar á þessum kvarða eru þannig að á öðrum 

endanum er annað hvort gott eða mikið og hinum slæmt eða lítið og er valinn sá möguleiki 

sem lýsir einkennum fjölskyldu best í hverju tilviki fyrir sig. Þeim mun lægri samanlögð tala 

sem kemur út úr listanum, þeim mun meiri fjölskylduhæfni en þeim mun lægri tala, því minni 

fjölskylduhæfni (Green og Kolevzon, 1994). 

4.9 Áreiðanleiki og réttmæti  

Við framkvæmd rannsóknar er nauðsynlegt að tryggja að hún búi bæði yfir réttmæti og 

áreiðanleika í þeim tilgangi að hægt sé að tryggja að rannsóknin hafi mælt það sem hún átti 

að mæla og halda því fram að niðurstöðurnar séu marktækar.  

4.9.1 Áreiðanleiki  

Þegar rannsókn er áreiðanleg byggist hún á stöðugleika og nákvæmni í mælingum og mælir 

það hugtak sem ætlunin er að mæla. Til að stuðla að og auka á áreiðanleika rannsóknar er 

mikilvægt að huga vel að því hvernig spurningar eru orðaðar og nota einföld orð og hugtök 

og skýra vel hvað er átt við hverju sinni. Með þessum hætti má koma í veg fyrir mismunandi 

túlkun og misskilning meðal þátttakenda og misskilning á því sem verið er að spyrja um. Til 

að meta áreiðanleika mælitækis er ákveðinn stuðull reiknaður, svokallaður fylgnistuðull (e. 

correlation coefficient) sem er skilgreindur á bilinu 0-1.  Mælist fylgnistuðull upp á 0.9 telst 

rannsókn hafa mjög mikinn áreiðanleika, fylgnistuðull upp á 0.8 segir til um góðan 

áreiðanleika, stuðull upp á 0.7 sýnir lágan áreiðanleika, fylgnistuðull upp á 0.6 merkir 

óásættanlegan áreiðanleika, mælist áreiðanleiki hins vegar 0.5 þýðir það að jafn mikinn hluta 

niðurstöðu rannsóknarinnar má rekja til villu í mælingum og til raunveruleikans  (Guðrún 

Árnadóttir, 2003; Guðrún Pálmadóttir, 2003). 

4.9.2 Áreiðanleiki Rosenberg sjálfsmatsskalans 

Rannsóknir á Rosenberg-sjálfsmatsskalanum hafa sýnt fram á að í heildina er áreiðanleiki 

hans góður  (University of Maryland, e.d.; Farruggia ofl., 2004; Hatcher og Hall, 2009). Einnig 

hefur verið sýnt fram á að spurningalistinn hefur góða innri samkvæmni (e. internal 

consistency) þar sem alfastuðlar hafa verið á bilinu 0.77-0.88 (University of Maryland, e.d.) 

en innra samkvæmni segir til um hvort verið sé að mæla það sem á að mæla  (Guðrún 

Árnadóttir, 2003; Guðrún Pálmadóttir, 2003). Áreiðanleiki endurtekinnar prófunar (e. test-

retest reliability) metur stöðugleika mælinga og ónákvæmni í tíma þar sem sömu 

einstaklingar eru metnir tvisvar með sama mælikvarða (Guðrún Árnadóttir, 2003). 

Niðurstöður slíkra prófana sýna góðan áreiðanleika á bilinu 0,82-0,88 (University of 

Maryland, e.d.).  

4.9.3 Áreiðanleiki Fjölskylduárveknisskalans 

Rannsóknir hafa sýnt að Fjölskylduárvekniskalinn er áreiðanlegur og mælir nákvæmt (Vosler 

og Proctor, 1991). Í rannsóknum sínum hafa Green og Kolevzon (1992) auk þess sýnt fram á 

að listinn hefur góða innri samkvæmni (e. internal consistency) þar sem alfastuðull fyrr börn 

er 0.85,  alfastuðull fyrir mæður 0.87 og alfastuðull fyrir feður 0.88. Er því hægt að treysta því 

að skalinn mælir það sem honum er ætlað að mæla. (Guðrún Árnadóttir, 2003; Guðrún 

Pálmadóttir, 2003). Ekki hefur verið metinn áreiðanleiki endurtekinna prófana (e. test-retest 

reliability) Fjölskylduárvekniskalans. Listinn var hins vegar verið staðfærður í Kína árið 2002 í 

því augnamiði að rannsaka áreiðanleika og réttmæti kínverskrar útgáfu hans og sýndu 

niðurstöður  fram á góða innri samkvæmni sem hafði jákvæð áhrif á réttmæti (Shek, 2002). 

4.9.4 Réttmæti  

Þegar hugað er að réttmæti rannsóknar verið að athuga hvort mælingin sjálf hafi verið að 

mæla rétt hugtak, hvort hún mældi það sem átti að mæla (Sigurlína Davíðsdóttir, 2003; 

Guðrún Pálmadóttir, 2003). Skoðað er hvort tengslin milli hugtaksins og mælingarinnar sem 

mæla átti séu góð. Réttmæti er bæði metið á huglægan og hlutlægan hátt, þar sem hlutlægi 

þátturinn er táknaður með réttmætisstuðli á bilinu 0- 1. Þessi stuðull táknar fylgni milli 

niðurstaðna sem fæst með matstækinu og þess sem miðað er við. Þessi tala fer sjaldnast yfir 

0,6 og öll jákvæð fylgni er tákn um réttmæti (Guðrún Pálmadóttir, 2003). Gæði megindlegra 

rannsókna byggjast að miklu leyti á innra réttmæti (Sigurlína Davíðsdóttir, 2003). Með innra 

réttmæti er athugað að hve miklu leyti hægt er að halda því fram að svörin sem fengust í 

rannsókninni hafi svarað þeim spurningum sem bornar voru upp. Ytra réttmæti snýst hins 

vegar um að mögulegt sé að alhæfa út frá niðurstöðum rannsóknarinnar yfir á aðrar 

aðstæður. Sé það hægt eykur það mjög gæði og gildi rannsóknanna (Sigurlína Davíðsdóttir, 

2003).  

4.10 Siðfræði rannsóknarinnar  

Þegar rannsókn er framkvæmd þarf ávallt að huga að siðfræðilegri hlið hennar. 

Rannsakendur þurfa að fara að vissum reglum til að vernda rétt þátttakendanna. Mikilvægt 

er að hafa í huga að rannsókn skaði ekki þátttakendur á neinn hátt (Yegidis og Weinbach, 

2008). Fjögur meginatriði, virðing, skaðleysi, velgjörðir og réttlæti liggja til grundvallar þeim 

siðareglum sem gilda um vísindarannsóknir (Sigurður Kristinsson, 2003).  

Sjálfræðisreglan felst fyrst og fremst í því að í vísindarannsóknum sé borin virðing fyrir 

einstaklingnum og sjálfræði hans.  Þarf því upplýst og óþvingað samþykki þátttakenda að 

liggja ljóslega fyrir áður en rannsókn er hafin og að þátttakendur hafi fengið nauðsynlegar 

upplýsingar um eðli rannsóknarinnar til að geta tekið upplýsta ákvörðun um þátttöku. Í þeim 

upplýsingum þarf að koma fram hver stendur fyrir rannsókninni, hver sé tilgangur 

rannsóknarinnar,  í hverju þátttaka felist og á hvaða tíma er áætlað að hún fari fram, hvaða 

áhætta og ávinningur fylgir þátttöku, hvað sé gert til að draga úr áhættunni, til hvaða 

ráðstafana verði gripið ef þátttakandi telur sig hafa orðið fyrir skaða, hvernig farið verði með 

persónugreinanlegar upplýsingar í rannsókninni og með hvaða hætti niðurstöður úr henni 

verði birtar.  

Rannsakendur þurfa að sjá til þess að val þátttakandans sé eins frjálst og óþvingað og 

frekast er unnt. Taka þarf skýrt fram á upplýsingablaði að þátttakandinn hafi fullt frelsi til að 

hafna þátttöku eða hætta þátttöku sem hafin er, hver svo sem ástæðan kann að vera. Hver 

þátttakandi þarf einnig að fá munnlegar útskýringar og vera gefinn raunhæfur kostur á að 

spyrja spurninga og fá þeim svarað.  

Skaðræðisreglan felur í sér að umfram allt skuli rannsakandi forðast að valda skaða. 

Hann skal ganga rækilega úr skugga um að áhætta í rannsókninni sé innan viðunandi marka 

og ef um áhættu er að ræða skal ávinningur þátttakenda vera nægur til að réttlæta hana. 

Upplýst samþykki eitt og sér nægir ekki til að rannsókn sé siðferðilega réttmæt. Ganga þarf 

úr skugga um að hún samrýmist hagsmunum þátttakenda.  

Velgjörðarreglan fjallar um skylduna til að láta sem best af sér leiða og velja til þess leiðir 

sem fórna sem minnstu. Rannsakendur skulu eingöngu framkvæma rannsóknir sem líklegar 

eru til hagsbóta fyrir mannkynið þegar á allt er litið.  

Á réttmætisregluna reynir við val þátttakenda í rannsókninni. Í gegnum tíðina virðist sem 

áhættan af þátttöku í vísindarannsókn hafi því miður oft lent á þeim sem hafa veika stöðu í 

samfélaginu, fátækum, minnihlutahópum, vistmönnum stofnana, föngum, börnum eða 

fóstrum. Reglan gerir því kröfur til þess að hópar sem hafa veika stöðu séu verndaðir fyrir 

áhættu (Sigurður Kristinsson, 2003).  

Ávallt má rökræða um hvaða regla vegur þyngst við tilteknar aðstæður en löng hefð 

hefur þó verið fyrir því að telja skaðleysisregluna hafa forgang fram yfir hinar. Á síðustu árum 

hefur þó aukin áhersla verið lögð á sjálfræðisregluna (Sigurður Kristinsson, 2003).  

Í íslenskum lögum er gerður greinarmunur á almennum og viðkvæmum 

persónuupplýsingum. Upplýsingar sem teljast til viðkvæmra upplýsinga eru þær sem gætu 

haft skaðlegar afleiðingar fyrir viðkomandi ef þær yrðu gerðar opinberar, meðal annars um 

uppruna einstaklingsins, litarhátt, kynþátt, trúar- og stjórnmálaskoðanir, refsiverðan 

verknað, heilsuhagi, kynhegðan og stéttarfélagsaðild (Lög um persónuvernd og meðferð 

persónuupplýsinga nr. 77/2000).  

Á Íslandi þurfa rannsóknir á fólki lögum samkvæmt að hljóta sérstakt samþykki siðanefndar 

til að sjá til þess að fyrirhuguð rannsókn samrýmist góðum siðum. Hlutverk siðanefndanna er 

fyrst og fremst að vernda réttmæta hagsmuni þátttakenda í vísindarannsóknum. Meta skal 

hugsanlega áhættu rannsóknar á móti gagnsemi hennar en hagsmunir einstaklingsins skulu 

alltaf vega þyngra en hagsmunir vísinda eða samfélagsins (Reglugerð um vísindarannsóknir á 

heilbrigðissviði nr. 552/1994).  

Ef mögulegt er að skaði hljótist af þátttöku skal útskýra hvaða aðstoð þátttakanda verði 

veitt ef svo illa vildi til. Upplýsingarblaðið skal einnig tilgreina gagnsemi rannsóknarinnar, 

annars vegar fyrir þátttakendur og hins vegar fyrir samfélagið. Þá skal þátttakandi 

fullvissaður um að fyllsta trúnaðar verði gætt (Félagsráðgjafafélag Íslands, e.d; Sigurður 

Kristinsson, 2003). 

Með þessar meginreglur að markmiði hóf rannsakandi undirbúningsvinnu í tengslum við 

rannsóknina. Þar sem ekki er notast við né skráðar viðkvæmar persónuupplýsingar í 

rannsókninni þurfti rannsakandi ekki að sækja um sérstök leyfi til Vísindasiðanefndar heldur 

aðeins að tilkynna rannsóknina til Persónuverndar. Eftir að Persónuvernd hafði tekið á móti 

tilkynningu  var hafist handa við að senda út kynningarbréf.  Gætt var sérstaklega vel að því 

að þátttakendur hefðu veitt upplýst samþykki sitt áður en þeim voru send svarbréf með 

tengli á spurningalistana. 

4.11 Upplýst samþykki  

Markmið þess að fá upplýst samþykki þátttakenda fyrir þátttöku er fyrst og fremst að vernda 

rétt þeirra og hagsmuni á þremur sviðum: virðingu fyrir mannhelgi einstaklingsins, þ.e. að 

einstaklingurinn sé ekki fenginn í rannsókn að óþörfu; umhyggju fyrir heilsu manna, þ.e. að 

ekki stafi óþarfa áhætta eða óþægindi af völdum þátttökunnar og að borin sé virðing fyrir 

sjálfsforræði einstaklingsins, þ.e. að hann fái sjálfur að taka ákvörðun um hvort hann taki 

þátt eða ekki (Vísindasiðanefnd, e.d.; Sigurður Kristinsson, 2003; Yegidis og Weinback, 2008). 

Mikilvægt er að upplýsingar séu skýrar svo þátttakandinn geti skilið hvað hann er að 

samþykkja (Reglugerð um vísindarannsóknir á heilbrigðissviði nr. 552/1994). Það skiptir 

rannsakandann einnig máli að fá upplýst samþykki því samkvæmt lögum um skráningu og 

meðferð persónuupplýsinga má ekki skrá upplýsingar sem snúa að einkamálefnum 

einstaklinga nema með samþykki viðkomandi og fullvisst sé að hann viti að upplýsingarnar 

verði skráðar (Lög um persónuvernd og meðferð persónuupplýsinga nr. 77/2000).  

Þegar kynna á rannsóknina fyrir þátttakendum þarf að veita ítarlegar upplýsingar um 

markmið hennar, aðferðir og þá áhættu sem hún kann að fela í sér. Rannsóknin þarf að vera 

vel afmörkuð og skilgreind svo ljóst sé hvað verið er að rannsaka. Rannsakandinn þarf einnig 

að gefa þátttakendum kost á að spyrja nánar út í rannsóknina eða þátttöku sína í henni. 

Hann þarf svo að gera þátttakendum það ljóst að þeir geti hafnað þátttöku í rannsókninni og 

sagt sig úr henni hvenær sem er án skýringa og að sú ákvörðun hafi ekki áhrif á þá þjónustu 

sem þeir eiga rétt á (Sigurður Kristinsson, 2003).  

Framkvæmd rannsóknarinnar skal kynnt væntanlegum þátttakendum þar sem fram 

kemur hvernig rannsóknargögnin verða varðveitt og þeim fargað eftir rannsóknina. Taka skal 

fram ef rannsóknin hefur verið tilkynnt til Persónuverndar (Landspítalinn, e.d.; Sigurður 

Kristinsson, 2003).  

Í kynningarbréfi til þátttakenda útskýrði rannsakandi um hvað rannsóknin snerist, lýsti 

því hvernig rannsóknargögn væru meðhöndluð og að þeim yrði fargað eftir að rannsakandi 

hefur varið ritgerðina. Þátttakendur fengu upplýsingar um rétt sinn til að hafna þátttöku án 

frekari skýringa eða svara ekki einstökum spurningum. Tilgangi og markmiðum 

rannsóknarinnar var lýst svo þátttakendur fengju nægar upplýsingar til að taka upplýsta 

ákvörðun um hvort þeir vildu taka þátt eða ekki. Þátttakendum var gerð grein fyrir því að 

með því að skila spurningalistanum væru þeir að samþykkja þátttöku sína í rannsókninni.  

4.12 Siðfræðileg álitamál  

Eins og fjallað hefur verið um hér að ofan eru það fjögur atriði liggja til grundvallar í 

vísindarannsóknum. Það eru virðing, skaðleysi, velgjörðir og réttlæti. Í þessu felst ábyrgð  

rannsakanda á því að þátttakendur geti ekki orðið fyrir skaða og að hagsmuna þeirra sé gætt 

til hins ítrasta. Enn fremur sem rannsóknin má ekki fela í sér ónauðsynlega áhættu fyrir 

þátttakendur. Það er ekki nóg fyrir rannsakanda að fá upplýst samþykki þátttakenda, heldur 

þarf hann að gæta þess vel að hún samrýmist hagsmunum þátttakendanna til að rannsókn 

hans geti talist siðfræðilega réttmæt. Þar að auki þarf rannsakandi að hafa það hugfast að öll 

gagnaöflun sé með löglegum hætti (Félagsráðgjafafélag Íslands, e.d.; Háskóli Íslands, e.d. 

Sigurður Kristinsson, 2003). Í öllu rannsóknarferlinu varið unnið með alla ofangreinda hætti 

að leiðarljósi. Hvað varðar mögulegan skaða vegna þátttöku í rannsókninni telur rannsakandi 

að engin  slík áhætta hafi fylgt þátttöku í þessari rannsókn. Bæði vegna þess að ekki  var 

spurt um viðkvæmar persónuupplýsingar og engum persónurekjanlegum gögnum safnað þar 

sem einungis var spurt um kyn, aldur og upprunaland og því ekki unnt að rekja nein svör til 

einstakra þátttakenda. Auk þess sem hagsmunir þátttakenda eru hafðir að leiðarljósi við gerð 

þessarar rannsóknar þar sem niðurstöður hennar munu vonandi leiða af sér hagnýtar 

upplýsingar sem nota má til að efla ýmsa þá þætti í umhverfi og aðstæðum barna og 

ungmenna í því markmiði að stuðla að bættum hag og betri líðan þeirra. Hvað viðkemur 

gagnaöflun rannsóknarinna lagði rannsakandi sig fram eftir því að öll gagnaöflun, 

gagnageymsla sem væri farið eftir ríkjandi lögum og reglum um slíka upplýsingaöflun. 

5 Niðurstöður  
Rannsókninni á tengslum fjölskylduhæfni og sjálfsmynd barna er ekki enn lokið og þar af 

leiðandi ekki tiltæk nauðsynleg gögn til að vinna úr niðurstöður áður en ritgerðinni er skilað 

inn.  

Þegar rannsókninni lýkur verður unnið úr gögnunum eins og fjallað hefur verið um í 

aðferðafræðikaflanum hér að ofan. Um leið og niðurstöður eru tilbúnar verða 

niðurstöðunum gerð skil í vísindagrein sem stefnt er að að verði birt í Tímariti félagsráðgjafa, 

auk þess sem greininni verður bætt við ritgerðina sem viðauka. Á meðan á úrvinnslu gagna 

stendur yfir og þar til greinin verður birt verður ritgerðin læst á Skemmunni 

Þótt rannsókninni á tengslum fjölskylduhæfni og sjálfsmynd barna sé ekki enn lokið mun 

verða fjallað um þær rannsóknarspurningar sem settar voru fram í upphafi í þessum kafla 

með hliðsjón af fræðilegri umfjöllum ritgerðarinnar. 

Aðalrannsóknarspurning: Eru tengsl milli fjölskylduhæfni og sjálfsmyndar barna og unglinga? 

Undirrannsóknarspurningar: 

1. Hvað einkennir fjölskyldur barna sem sterka sjálfsmynd?   

2. Hvað einkennir fjölskyldur barna sem hafa lélega sjálfsmynd? 

3. Með hvaða hætti er hægt að efla færni í fjölskyldum og í kjölfarið styrkja sjálfsmynd 

barna og ungmenna ? 

Tengslakenningar, þar á meðal tengslakenning Bowlbys, leggja áherslu á mikilvægi þess að 

foreldrar og börn myndi tilfinningatengsl þar sem það leggi grunninn að þroska barnsins og 

geti haft áhrif á hvers konar sambönd það myndar við aðra í framtíðinni. Enn fremur taldi 

Bowlby tengslamynstur fyrstu áranna hafa mjög mikil áhrif á það hvernig sjálfsmynd 

manneskju mótast og hvernig hegðun hennar verður, sem og hæfni hennar til félagslegrar 

aðlögunar og getu til að mynda tengsl við aðra í framtíðinni (Payne, 2005). 

Samkvæmt fjölskyldukerfiskenningunum þurfa öll kerfi fjölskyldunnar og undirkerfi 

þeirra að vera heil svo fjölskylda hafi nauðsynlega hæfni og virkni. Virki eitthvert kerfanna 

ekki sem skyldi hefur það áhrif á allt fjölskyldukerfið. Ef einn fjölskyldumeðlimur er veikur 

eða á við vanda að stríða hefur það neikvæð áhrif á allt kerfið og þá einnig hversu 

þroskavænleg skilyrði eru fyrir börn í fjölskyldukerfinu. Því betri sem samskipti og tengsl eru í 

fjölskyldukerfi aukast líkur á að börn þrói og þroski með sér góða sjálfsmynd (Nichols, 2013). 

Við skoðun á fjölskyldugerðum Beaversmódelsins er nokkuð mismunandi hversu góð 

tengsl einkenna mismunandi fjölskyldugerðir og hversu virk fjölskylda er (Beavers og 

Hampson, 2000). .  

Eitt af megineinkennum mjög hæfra fjölskyldna eru náin tengsl fjölskyldumeðlima og að  

gleði og ánægja fylgir samskiptum og tengslum sem hver manneskja þarf til að geta uppfyllt 

þarfir sínar. Þessar fjölskyldugerðir eiga auk þess auðvelt með að tjá tilfinningar sýnar, geta 

lýst sínum innstu hugsunum og löngunum, rætt saman og fundið sameiginlegar lausnir. 

Þessir þættir ásamt öðrum gefa börnum í þessum fjölskyldum þann kraft og þá færni sem 

þau þurfa til að geta tekist á við hin ýmsu og miserfiðu þroskaverkefni í lífi sínu  (Beavers og 

Hampson, 1990).  

Út frá þessum einkennum mjög hæfra fjölskyldna má álykta sem svo að þær búi yfir allri 

þeirri hæfni, getu og eiginileikum sem þurfa að vera til staðar svo börn megi þróa með sér 

góða sjálfsmynd. 

Einnig eru góð tengsl og einlæg umhyggja einkennandi fyrir hæfar fjölskyldur auk þess 

sem rannsóknir sýna að þótt þessar fjölskyldugerðir búi ekki yfir jafn mikill hæfni og mjög 

hæfar fjölskyldur virðast börn sem koma úr þessari fjölskyldugerð búa yfir svipaðri hæfni og 

getu og börn sem koma úr mjög hæfum fjölskyldum. Þetta skýrist af því að í báðum þessum 

fjölskyldugerðum er lögð áhersla á mikilvægi fjölskyldunnar og fjölskyldulífsins. Auk þess sem 

það sýnir að þótt fjölskyldu skorti ákveðna hæfni og uppeldisfærni er samt sem áður um 

hæfa fjölskyldu að ræða þar sem í henni ríkir festa og einlæg umhyggja (Beavers og 

Hampson, 2000; Beavers og Hampson, 1993).  

Í kjölfarið má því einnig álykta sem svo að þessar hæfu fjölskyldur búi einnig yfir þeirri 

færni og þeim eiginleikum sem nauðsynlegt er til að börn megi þróa með sér góða 

sjálfsmynd. 

Staðhæfingin: „Að elska er að stjórna“ endurspeglar mjög vel það sem einkennir samskipti og 

viðhorf í meðalhæfum fjölskyldum. Þar af leiðandi telja foreldrar í þessum fjölskyldugerðum 

að ástríkt uppeldi felist í því að stjórna hinum meðfæddu andfélagslegu hvötum barna sinna 

samkvæmt Beavers-módelinu auk þess sem þessi mikla áhersla foreldra á stjórnun kemur í 

veg myndun náinna tengsla fjölskyldumeðlima. Í þessum fjölskyldugerðum er einnig nokkur 

tilhneiging til að bæla niður óþægilegar tilfinningar, sem getur komið í veg fyrir að 

fjölskyldumeðlimir þrói með sér tilfinningalegt heilbrigði (Beavers og Hampson, 1993; 

Beavers, 1989). Hlutverk fjölskyldumeðlima meðalhæfra fjölskyldna eru mjög í samræmi við 

íhaldssamar staðalímyndir um kynjahlutverkin. Konurnar eru því oft í hlutverki hinnar 

tilfinningasömu og hjálparlausu konu. Þetta leiðir oft til þess að þær verða hinn veiki 

fjölskyldumeðlimur sem á við einhvern vanda að stríða sem samkvæmt 

fjölskyldukerfiskenningunni hefur neikvæð áhrif á allt kerfið og þá einnig það hversu 

þroskavænleg skilyrði eru fyrir börn í fjölskyldukerfinu (Nichols, 2013). Það er nokkuð algengt 

að börn í meðalhæfum fjölskyldum vaxi úr grasi án þess að ná að ljúka öllum sínum helstu 

þroskaverkefnum og er það ákveðinn áhættuþáttur meðal þessara barna að þau þrói með 

sér taugaveiklun eða ýmis hegðunarvandkvæði heilbrigði (Beavers og Hampson, 2000; 

Beavers, 1989). 

Út frá þessum einkennum meðalhæfra fjölskyldna má nokkuð ljóslega draga þá ályktun 

að í þessum fjölskyldum eru ekki til staðar þeir eiginleikar né sú færni sem þarf til að börn í 

þessum fjölskyldum geti auðveldlega þroskað með sér heilbrigða og góða sjálfsmynd. 

Ýmsir þættir í meðlhæfum miðsæknum fjölskyldum eru líkir þeim sem einkenna 

meðalhæfar fjölskyldur. Eins og til dæmis að gert er ráð fyrir því að valdastjórnun sé 

árangursrík í þeim tilgangi að hafa stjórn á grunnhvötum fjölskyldumeðlima. Annað 

sameiginlegt einkenni í þessum báðum fjölskyldugerðum eru hinar ríkjandi staðímyndir um 

kynjahlutverkin sem birtist til að mynda í því karlmaðurinn stjórnar en konurnar hafa það 

hlutverk að vinna heima og sjá um heimilishald og uppeldi barnanna (Beavers og Hampson, 

1993; Beavers, 1981). Áhrif þessara íhaldssömu og ójöfnu hlutverkaskiptingu kynjanna eru 

alvarlegri í þessari fjölskyldugerð en í meðalhæfum fjölskyldum. Þar sem konur í 

meðalhæfum miðsæknum fjölskyldum stríða frekar við þunglyndi og kvíða en konur í 

áðurnefndum fjölskyldugerðum. En í báðum fjölskyldugerðunum veldur þetta því að 

konurnar verða oft hinn veiki fjölskyldumeðlimur sem samkvæmt fjölskyldukerfis–

kenningunni hefur neikvæð áhrif á allt kerfið og þá einnig hversu þroskavænleg skilyrði eru 

fyrir börn í fjölskyldukerfinu (Nichols, 2013). Þar sem yfirleitt er tekist á við erfiðleika og 

vanlíðan með því að að bæla niður óþægilegar tilfinningar og loka á vanlíðan verður það oft 

til þess að börn í þessum fjölskyldum þróa með sér kvíða, þunglyndi eða önnur geðræn 

vandkvæði (Beavers og Hampson, 1993; Beavers, 1981). Í ljósi þess að meðalhæfar 

miðsæknar fjölskyldur búa yfir enn takmarkaðri færni og færri eiginleikum en þær 

fjölskyldugerðir sem fjallað hefur verið um hér að ofan má í 

kjölfarið gera ráð fyrir því að börn í þessum fjölskyldum hafi töluvert minni möguleika á að 

þróa með sér góða sjálfsmynd en börn í hinum fjölskyldugerðunum. 

Í meðalhæfum miðfælnum fjölskyldum er reynt að stjórna með valdi og hótunum. Með 

tímanum er hins vegar farið er að gera ráð fyrir því að utanaðkomandi aðilar muni taka að 

sér stjórn fjölskyldunnar og að leysa vandamál hennar. Reiði og vanvirðandi ásakanir er 

birtingarmynd tilfinninga. Samskipti foreldra einkennast af miklum ágreiningi og geta orðið 

nánast fjandsamleg, auk þess sem mikil valdabarátta ríkir á milli þeirra. Í kjölfarið læra börnin 

að það þurfi að notast við slæmar aðferðir eins og stjórnun og þvingun til að komast af í 

lífinu. Börn í þessum fjölskyldum fara mun fyrr en eðlilegt þykir að fara á eigin vegum í bæinn 

eða aðra staði auk þess sem þau eiga oft í ágreiningi við þá sem eru í áhrifastöðum í 

umhverfi þeirra. Í þeim tilvikum sem þau þróa með sér geðræn vandkvæði eru það yfirleitt 

hegðunarraskanir eins og skemmdarverk, fara að stunda kynlíf of snemma eða misnota 

vímuefni (Beavers og Hampson, 1993; Beavers, 1981: Beavers, 1989). 

Þar sem léleg tengsl og lítil nánd eru einkennandi fyrir þessar fjölskyldugerðir, ásamt 

mikilli vanhæfni til að sýna tilfinningar og leysa vandamál hafa börn í þessum fjölskyldum 

mjög takmarkað bakland til að styðja þau í að þroska með sér góða sjálfsmynd. Þvert á móti 

eru þær aðferðir sem notaðar eru innan fjölskyldunnar og þau viðhorf sem ríkja frekar til 

þess fallin að draga úr möguleikum barnanna til þess þar sem leitast er eftir að bæla niður 

tilfinningar auk þess sem börnin læra allt annað en uppbyggilegar aðferðir til að eiga í 

samskiptum við aðra. 

Mun takmarkaðri færni og mun minni tengsl eru til staðar í  hinum fjölskyldugerðunum 

sem koma á eftir þeim sem fjallað hefur verið um hér að ofan og verður þess vegna ekki 

fjallað sérstaklega um þær hér.  Í ljósi þess að geta og færni þessara fjölskyldna til að veita 

börnum sínum þroskavænleg skilyrði er svo lítil má geraráð fyrir að það sé töluverðum 

takmörkunum háð hversu góða sjálfsmynd börn í þessum fjölskyldum eiga kost á að þróa 

með sér. 

Samantekið er því svarið við aðalrannsóknarspurningunni: Eru tengsl milli fjölskylduhæfni 

og sjálfsmyndar barna og unglinga? Í stuttu máli að þeim mun meiri færni sem fjölskylda býr 

yfir, því betur stuðlar hún að því að börninþroski með sér heilbrigða og sterka sjálfsmynd.  

Svarið við undirrannsóknarspurningu númer eitt; Hvað einkennir fjölskyldur barna með 

sterka sjálfsmynd? Með hliðsjón af þeim kenningum og rannsóknum sem fjallað hefur verið 

um í þessari ritgerð, er að  fjölskyldur barna með sterka sjálfsmynd einkennast af ákveðinni 

færni og eiginleikum sem eru góð tengsl, nánd, opinská og skýr samskipti um vandamál og 

tilfinningar, jafnræði, samvinna uppalenda og skýr mörk kynslóða. 

 

Svarið við undirrannsóknarspurningu tvö; Hvað einkennir fjölskyldur barna sem hafa 

lélega sjálfsmynd? Þessar fjölskyldur búa almennt yfir lítilli hæfni og lélegum tengslum. Enn 

fremur er lítil samvinna á milli uppalenda, óskýr mörk og notast er við árangurslitla 

stjórnunarhættir.  

 

 





71 

6 Umræða 

Síðastliðin ár, sérstaklega í kjölfar efnahagskreppunnar árið 2008 virðist sem vandi íslenskra 

barna hafi verið að aukast. Samkvæmt ársskýrslu Barnaverndarstofu frá árinu 2012 þar sem 

borinn er saman fjöldi tilkynninga á árunum  2008-2011 og samanburðarskýrslu 

Barnaverndarstofu frá árinu 2014 þar sem bornar eru saman tölulegar upplýsingar frá 

árunum 2012-2013 kemur fram fjölgun í barnverndartilkynningum frá ári til árs 

(Barnaverndarstofa, 2014; Halla Björk Marteinsdóttir, 2012). Jafnframt hafa bráðatilfelli á 

Barna- og unglingageðdeild LSH aldrei verið fleiri frá árinu 2007. Samkvæmt upplýsingum frá 

BUGL eru málin að verða þyngri og flóknari. Fleiri börn og unglingar upplifa lífsleiða, finna 

fyrir sjálfsvígshugsunum eða gera sjálfsvígstilraunir, sýna sjálfsskaðandi hegðun og veita sér 

sjálfsáverka (Rúnar Pálmason, 2014) 

Eins og fjallað hefur verið um hér í þessari ritgerð hafa foreldrar og hæfni og geta 

fjölskyldna mikil áhrif á  líf barna, þar á meðal á mótun sjálfsmyndar þeirra. Þetta hafa ýmsar 

rannsóknir enn fremur staðfest þar sem niðurstöður þeirra sýna meðal annars fram á tengsl 

milli jákvæðrar sjálfsmyndar barna og ungmenna og náinna tengsla, viðurkenningar og hlýju 

frá foreldrum (Dekovic og Meeus, 1997). 

Út frá ofangreindum staðreyndum telur rannsakandi rannsóknir á tengslum fjölskyldu, 

foreldra og uppeldishátta þeirra við sjálfsmynd barna og þær upplýsingar sem niðurstöður 

þeirra veita mjög hagnýtar á marga vegu, einkum fyrir fagfólk eins og félagsráðgjafa, sem og 

alla þá sem starfa með börnum í vanda. En einnig í því augnamiði að að upplýsa, fræða og 

efla bæði verðandi og orðna foreldra í hlutverkum sínum og færni með það fyrir augum að 

stuðla að bættri sjálfsmynd barna og ungmenna ,bæði í þeim tilgangi að byggja upp betri 

sjálfsmynd hjá þeim sem stríða við lélega sjálfsmynd sem og að skapa aukna meðvitund í 

samfélaginu um gildi góðrar sjálfsmyndar fyrir börn, ungmenni og framtíð þeirra sem 

fullorðnir einstaklingar. Einnig geta rannsóknir undirstrikað gildi þess að foreldrar og 

fjölskyldur fái viðeigandi aðstoð og stuðning ef þörf er á til að auðga og efla færni sína, bæði í 

forvarnarskyni til að fyrirbyggja vanlíðan, geðræn vandkvæði og félagsleg vndamál sem og til 

að stuðla að bættri líðan og sjálfsmynd barna og ungmenna í framtíðinni. 

Fylgiskjal I: Kynningarbréf til foreldra/forráðamanna 

 

Vegna rannsóknarinnar: Tengsl fjölskylduhæfni og sjálfsmyndar barna 

 

Kæra foreldri/forráðamaður  

Tilefni þessa bréfs er að kynna fyrir þér rannsókn á tengslum fjölskylduhæfni og sjálfsmyndar barna og að 

óska eftir bæði samþykki þínu fyrir þátttöku barnsins þíns í rannsókninni sem og samþykki þínu fyrir 

þátttöku. 

Rannsókn þessi er liður í lokaverkefni mínu, Karólínu Markúsdóttur til meistaraprófs í félagsráðgjöf til 

starfsréttinda við Háskóla Íslands, undir leiðsögn Hrefnu Ólafsdóttur lektor í félagsráðgjöf við Háskóla 

Íslands. 

Markmið rannsóknarinnar er að skoða hvort það séu tengsl milli fjölskyldufærni og sjálfsmyndar barna og 

hvort ólík færni í fjölskyldum hafi mismunandi mótunaráhrif á sjálfsmynd barna. Vonast er til að fram 

komi vísbendingar um hvers konar færni einkennir fjölskyldur barna með góða sjálfsmynd. Rannsóknin er 

liður í því að auka  faglega þekkingu þeirra sem vinna með börnum og fjölskyldum á þeim áhrifum sem 

fjölskyldur hafa á mótun sjálfsmyndar barna og  hvernig efla megi þá fjölskyldufærni sem hefur jákvæð 

mótunaráhrif sjálfsmynd barna. Rannsókn þessi er tvíþætt: 

1.  Annars vegar verða tveir spurningalistar lagðir fyrir unglinga á aldrinum 16-20 ára. Annar þeirra er 

Rosenberg – mat á sjálfsmynd skalinn (Rosenberg self-esteem Scale) sem notaður er til að mæla almenna 

sjálfsvirðingu.  Hinn er Fjölskylduárvekniskalinn (Family Awareness Scale) sem mælir heildarfærni 

fjölskyldna.  

2.  Hins vegar verður Fjölskylduárvekniskalinn (Family Awareness Scale) sem mælir heildarfærni 

fjölskyldna lagður fyrir foreldra     unglinganna.  

Góð þátttaka er grundvöllur þessarar rannsóknar og eru samþykki þín mér þess vegna mikils virði. Hver og 

einn má hafna þátttöku hvenær sem er og þarf ekki að svara spurningalistanum. Skilir þú hins vegar 

listanum inn felur það jafnframt í sér samþykki þitt fyrir þátttöku. Ekki er unnt að persónurekja einstaka 

svör þátttakaenda í þessari rannsókn þar sem spurningalistar eru einungis númeraðir og ekki notast við 

nöfn eða kennitölur. Fyllsta trúnaðar og nafnleyndar verður gætt varðandi allar upplýsingar sem verður 

aflað í rannsókninni. Farið verður með persónuupplýsingar og skráningu þeirra í samræmi við lög nr. 

77/2000 um persónuvernd og meðferð persónuupplýsinga. Öllum rannsóknargögnum verður eytt um leið 

og lokaritgerð hefur verið varin við félagsráðgjafardeild við Háskóla Íslands. 

 

Unglingar undir 18 ára aldri eru enn börn samkvæmt íslenskum lögum og því ekki orðin sjálfráða.  Því 

þurfa foreldrar barna á þessum aldri (ekki 18 ára og eldri) að veita formlegt samþykki sitt fyrir þátttöku 

þeirra í rannsókn eins og hér um ræðir. Óska ég því hér með eftir formlegu samþykki ykkar foreldra sem 

eigið börn yngri en 18 ára fyrir þátttöku þeirra í ransókninni minni. Ef þið eruð tilbúin til þess bið ég 

foreldra vinsamlegast um að fylla inn nafn sitt og nafn barns síns hér að neðan: 

 

Ég _______________________________veiti samþykki fyrir þátttöku barnsins míns 

                       nafn foreldris 

 

_____________________________í rannsókninni: Tengsl fjölskyldufærni og sjálfsmynd barna. 

                             nafn barns 

 

Ef þú sem foreldri samþykkir einnig þátttöku þína bið ég þig vinsamlegast um að fylla inn nafn þitt hér að 

neðan: 

 

Ég ________________________________ samþykki að taka þátt í rannsókninni: Tengsl fjölskyldufærni og 

sjálfsmynd barna. 

                       nafn foreldris 

 

Hafi samþykki verið veitt hér að ofan bið ég vinsamlegast um að þessi póstur verði sendur áfram til mín á 

netfangið 

karolinamarkusdottir@gmail.com. Í kjölfarið mun ég senda til baka póst með link á spurningalistana í 

rafrænu formi fyrir barn og foreldri til að svara 

 

 

Virðingarfyllst, 

___________________________ ____________________________    

        

Hrefna Ólafsdóttir, ábyrgðarmaður   Karólína Markúsdóttir 
Lektor í félagsráðgjöf    Meistaranemi í félagsráðgjöf  
Félagsvísindasvið    við Háskóla Íslands  
Háskóla Íslands     Sími: 8220838              
Odda v/Sturlugötu                         karolinamarkusdottir@gmail.com     
Sími: 525-5206,  
netfang: hrefnaol@hi.is         

mailto:hrefnaol@hi.is

Fylgiskjal II: Kynningarbréf til nemenda eldri en 18 ára 

Vegna rannsóknarinnar: Tengsl fjölskylduhæfni og sjálfsmyndar barna 

 

Kæri nemi, 

Tilefni þessa bréfs er að kynna fyrir þér rannsókn á tengslum fjölskylduhæfni og 

sjálfsmyndar barna og að óska eftir samþykki þínu fyrir þátttöku þinni í rannsókninni.  

Rannsókn þessi er liður í lokaverkefni mínu, Karólínu Markúsdóttur til meistaraprófs í 

félagsráðgjöf til starfsréttinda við Háskóla Íslands undir leiðsögn Hrefnu Ólafsdóttur 

lektor í félagsráðgjöf við Háskóla Íslands. 

Markmið rannsóknarinnar er að skoða hvort það séu tengsl milli fjölskyldufærni og 

sjálfsmyndar barna. Hvort ólík færni í fjölskyldum hafi mismunandi mótunaráhrif á 

sjálfsmynd barna. Vonast er til að fram komi vísbendingar um hvers konar færni 

einkennir fjölskyldur barna með góða sjálfsmynd. Rannsóknin er liður í því að auka  

faglega þekkingu þeirra sem vinna með börnum og fjölskyldum á þeim áhrifum sem 

fjölskyldur hafa á mótun sjálfsmyndar barna og  hvernig efla megi þá fjölskyldufærni 

sem hefur jákvæð mótunaráhrif sjálfsmynd barna. 

Rannsókn þessi er tvíþætt: 

1.  Annars vegar verða tveir spurningalistar lagðir fyrir unglinga á aldrinum 16-20 ára. 

Annar þeirra er Rosenberg – mat á sjálfsmynd skalinn (Rosenberg self-esteem Scale) 

sem notaður er til að mæla almenna sjálfsvirðingu.  Hinn er Fjölskylduárvekniskalinn 

(Family Awareness Scale) sem mælir heildarfærni fjölskyldna.  

2.  Hins vegar verður Fjölskylduárvekniskalinn (Family Awareness Scale) sem mælir 

heildarfærni fjölskyldna lagður fyrir foreldra unglinganna.  

Góð þátttaka er grundvöllur þessar rannsóknar, er samþykki þitt sem og þátttaka þín 

mér þess vegna mikils virði. Hver og einn má hafna þátttöku hvenær sem er og þarf ekki 

að svara spurningalistanum. Skilir þú hins vegar listanum inn felur það jafnframt í sér 

samþykki þitt fyrir þátttöku. Ekki er unnt að persónurekja einstaka svör þátttakenda þar 

sem spurningalistar eru einungis númeraðir og ekki notast við nöfn eða kennitölur. 

Fyllsta trúnaðar og nafnleyndar verður gætt varðandi allar upplýsingar sem verður aflað 

í rannsókninni. Farið verður með persónuupplýsingar og skráningu þeirra í samræmi við 

lög nr. 77/2000 um persónuvernd og meðferð persónuupplýsinga. Öllum 

rannsóknargögnum verður eytt um leið og lokaritgerð hefur verið varin við 

félagsráðgjafardeild við Háskóla Íslands. 

 

Ef þú samþykkir þátttöku í rannsókninni minni bið ég þig vinsamlegast um að fylla inn 

nafn þitt hér að neðan: 

 

 

Ég ________________________________ samþykki að taka þátt í rannsókninni: Tengsl 

fjölskyldufærni og sjálfsmyndar barna. 

                       nafn þitt 

 

Hafi samþykki verið veitt hér að ofan bið ég þig vinsamlegast um að senda þennan póst 

áfram til mín á netfangið 

karolinamarkusdottir@gmail.com. Í kjölfarið mun ég senda til baka póst með link á 

spurningalistana í rafrænu formi fyrir þig til að svara 

 

 

Virðingarfyllst, 

____________________________                                                          

       ___________________________ 

Hrefna Ólafsdóttir, ábyrgðarmaður                            Karólína Markúsdóttir 

Lektor í félagsráðgjöf                                            Meistaranemi í félagsráðgjöf við 

Félagsvísindasvið Háskóla Íslands   Háskóla Íslands   

Odda v/Sturlugötu                                                       Sími: 822 0838                           
 karolinamarkusdottir@gmail.com 
Sími: 525-5206 

hrefnaol@hi.is 

Fylgiskjal III: Tilkynning til Persónuverndar     

Fylgiskjal IV: Samþykkisyfirlýsing skólastjóra Flensborgarskóla       

Fylgiskjal V: Samþykkisyfirlýsing skólastjóra Kvennskólans í Reykjavík 

Fylgiskjal VI: Samþykkisyfirlýsing skólastjóra Menntaskólans í Kópavogi 

Fylgiskjal VII: Spurningalisti fyrir börn og unglinga 16-20 ára 

Spurningalisti I.  

Ætlaður unglingum sem fæddust á árunum 1996-2002.  

 

Vinsamlegast krossaðu fyrir framan það svar sem á best við í þínu tilfelli 

Kyn: Karlkyn ____      Kvenkyn____    

Fæðingarár ________   

Upprunaland___________ 

Fjölskyldusamsetning:  Barnið á lögheimili hjá:  a) báðum lífforeldrum___  

b) einungis öðru lífforeldri___     c) öðru lífforeldri og stjúpforeldri__     

d) annað_________ 

Rosenberg Self-esteem scale  

Rosenberg skalinn – mat á sjálfsmynd 
Íslensk þýing Hrefna Ólafsdóttir, lektor, félagsráðgjafadeild, Háskóla Íslands 

 
1. Mér finnst ég verðugur einstaklingur, að minnsta kosti til jafns við annað fólk. 

            ☐Mjög sammála   ☐Sammála ☐Ósammála ☐Mjög ósammála      

2. Mér finnst ég hafa marga góð kosti að bera. 

           ☐Mjög sammála    ☐Sammála ☐Ósammála    ☐Mjög ósammála      

    
      3. Í heildina séð þá hef ég það á tilfinningunni að ég sé mislukkuð/mislukkaður.  

 ☐Mjög sammála    ☐Sammála   ☐Ósammála ☐Mjög ósammála      

 

4. Ég get gert ýmislegt jafn vel og aðrir. 

             ☐Mjög sammála     ☐Sammála    ☐Ósammála  ☐Mjög ósammála      

5. Mér finnst ég ekki hafa margt til að bera sem ég get verið hreykin/-inn af. 

              ☐Mjög sammála     ☐Sammála    ☐Ósammála    ☐Mjög ósammála      

       6. Ég lít jákvæðum augum á sjálfa/-n mig. 

   ☐Mjög sammála     ☐Sammála    ☐Ósammála    ☐Mjög ósammála      

7. Ég er ánægð/-ur með sjálfa/-n mig þegar á heildina er litið. 

   ☐Mjög sammála     ☐Sammála    ☐Ósammála    ☐Mjög ósammála      

8. Ég vildi að ég gæti borið meiri virðingu fyrir sjálfri/sjálfum mér. 

   ☐Mjög sammála     ☐Sammála    ☐Ósammála    ☐Mjög ósammála      

9. Stundum finnst mér ég vissulega vera einskis nýt/-ur. 

      ☐Mjög sammála     ☐Sammála    ☐Ósammála    ☐Mjög ósammála      
 

       10. Stundum finnst mér ég alls ekki vera nógu góð/-ur. 

 ☐Mjög sammála     ☐Sammála    ☐Ósammála    ☐Mjög ósammála      

 

Fjölskylduárveknisskali – FÁS (Family Awareness Scale (FAS)) 

Íslensk þýðing Hrefna Ólafsdóttir, 2010 

 

1. a._____  Enginn einn í einstaklingur í minni fjölskyldu er nægilega sterkur til að 
     vera leiðtogi fjölskyldunnar. 

 

 b._____  Fjölskyldan mín hefur sterkan leiðtoga. Hann setur allar reglur og sér til 
     þess að þeim sé framfylgt. 
       

 c._____  Þrátt fyrir að við höfum sterkan leiðtoga þá ræðum við samt stundum 
     hvaða ákvarðanir skuli taka. 
 

             d._____  Við ræðum oft um hvaða ákvarðanir skuli taka en að lokum er oftast 
      einn einstaklingur með ábyrgðina. 
 

                               

 e._____  Þeir fullorðnu í minni fjölskyldu deila með sér forystunni og byggir það á  
                              málefninu hver þeirra er ábyrgur í það og það skiptið. 
 

 

2. a._____  Í minni fjölskyldu virðist alltaf sem barn og foreldri sé að hópa sig saman  
                       og ráðast gegn öðrum fjölskyldumeðlimum. 

 

  b._____  Í minni fjölskyldu virðist stundum sem barn og foreldri hópi sig saman 
      gegn öðrum fjölskyldumeðlimum. 
 

      c._____  Fullorðna fólkið í minni fjölskyldu er oftast sammála en þau eru samt  
                ekki sterkt teymi. 

      d._____  Fullorðna fólkið í minni fjölskyldu eru oftast sammála og eru gott teymi 
   sem er tilbúið til að læra og þróast. 

 

      e._____  Fullorðna fólkið í minni fjölskyldu myndar alltaf sterkt teymi. 

II. Hluti 

       Spurningar 3 til 14 lýsa sérstökum sérkennum allra fjölskyldna á 9 stiga skala.  
Vinsamlega settu hring utan um þá tölu sem þér finnst helst vera lýsandi fyrir þína 
fjölskyldu varðandi viðkomandi atriði. Vinsamlegast settu aðeins hring utan um  
eina tölu í hverri spurningu. 

       

3. Hversu erfitt er það fyrir utanaðkomandi aðila að sjá hvaða fjölskyldumeðlimur 
í   þinni fjölskyldu ræður yfir öðrum fjölskyldumeðlimum? 

  

  Mjög erfitt   1___ 2___ 3___ 4___ 5___ 6___ 7___ 8___ 9   Mjög auðvelt 

 
4.   Hversu góðir eru fjölskyldumeðlimir í þinni fjölskyldu að meta sína eigin hegðun  
    innan fjölskyldunnar? 

        Mjög erfitt   1___ 2___ 3___ 4___ 5___ 6___ 7___ 8___ 9   Mjög auðvelt  

 
5.   Hversu góð er fjölskylda þín í að takast á við vandamál og leysa þau? 
 

        Mjög góð   1___ 2___ 3___ 4___ 5___ 6___ 7___ 8___ 9   Mjög léleg  

  
6.   Hversu skýrt geta fjölskyldumeðlimir í þinni fjölskyldu sagt hver öðrum frá    
        tilfinningum sínum og hugsunum? 

                  Mjög skýrt  1___ 2___ 3___ 4___ 5___ 6___ 7___ 8___ 9   Mjög óskýrt 

 
7.   Hversu oft segja eða viðurkenna fjölskyldumeðlimir í þinni fjölskyldu að þeir   

   beri sjálfir ábyrgð á eigin hegðun bæði í nútíð og þátíð?       
 

        Mjög oft   1___ 2___ 3___ 4___ 5___ 6___ 7___ 8___ 9   Mjög sjaldan 

8.  Hversu oft tala fjölskyldumeðlimir í þinni fjölskyldu fyrir hvern annan eða haga   
  sér  eins og þeir viti hvað hinn er að hugsa? 

               Mjög oft   1___ 2___ 3___ 4___ 5___ 6___ 7___ 8___ 9   Mjög sjaldan 

 

9.  Hversu oft eru fjölskyldumeðlimir í þinni fjölskyldu opnir fyrir og viljugir til að  
hlusta hver á annann? 
 

       Mjög oft   1___ 2___ 3___ 4___ 5___ 6___ 7___ 8___ 9   Mjög sjaldan 

 

10.  Hversu oft deila fjölskyldumeðlimir í þinni fjölskyldu tilfinningum sínum hver 
með öðrum? 
 

       Mjög oft   1___ 2___ 3___ 4___ 5___ 6___ 7___ 8___ 9   Mjög sjaldan  

 

11.   Hvernig mundir þú lýsa fjölskyldunni þinni? 
 

   Hlý                                                                                                    Kaldhæðin 

   Gamansöm 1___ 2___ 3___ 4___ 5___ 6___ 7___ 8___ 9    Vonlaus 

   Bjartsýn                                                                                            Svartsýn 

 

12.  Hversu tíðir eru árekstrar í fjölskyldunni þinni að jafnaði?            
 

      Alltaf  1___ 2___ 3___ 4___ 5___ 6___ 7___ 8___ 9    Aldrei 

 

13. Hversu oft eru fjölskyldumeðlimir næmir fyrir og sýna tilfinningum hvers           
annars skilning?   

 

         Alltaf  1___ 2___ 3___ 4___ 5___ 6___ 7___ 8___ 9    Aldrei 

 

14.  Hversu mikil tilfinningaleg vandamál hefur fjölskyldan þín miðað við flestar  
        fjölskyldur? 

        Miklu meiri  1___ 2___ 3___ 4___ 5___ 6___ 7___ 8___ 9    Miklu minni 

 

 
 

Kærar þakkir fyrir þátttökuna 

Fylgiskjal VIII: Spurningalisti fyrir foreldra/forráðamenn 

Spurningalisti II. 
Ætlaður foreldrum (bæði lífforeldrum og stjúpforeldrum) barns sem fætt er á árunum 1996-2002. 

Könnun á tengslum sjálfsmyndar og fjölskylduhæfni 

 
Vinsamlegast krossaðu fyrir framan það svar sem á best við í þínu tilfelli 
 

Kyn: Karlkyn ____      Kvenkyn____ 

Fæðingarár: ________ 

Upprunaland _________________ 

Fjölskyldusamsetning, barnið á lögheimili hjá:  a) báðum lífforeldrum____   

b) einungis öðru lífforeldri____     c) öðru lífforeldri og stjúpforeldri____ 

d) annað____________________ 

 
Fjölskylduárveknisskali – FÁS (Family Awareness Scale (FAS)) 

Íslensk þýðing Hrefna Ólafsdóttir, 2010 

 

1. a._____  Enginn einn í einstaklingur í minni fjölskyldu er nægilega sterkur til að  
     vera leiðtogi fjölskyldunnar 

 
 b._____  Fjölskyldan mín hefur sterkan leiðtoga. Hann setur allar reglur og sér til 
     þess að þeim sé framfylgt. 
       
  
 c._____  Þrátt fyrir að við höfum sterkan leiðtoga þá ræðum við samt stundum 
     hvaða ákvarðanir skuli taka. 
 
                            
 d._____  Við ræðum oft um hvaða ákvarðanir skuli taka en að lokum er oftast 
      einn einstaklingur með ábyrgðina. 
 
  
 e._____  Þeir fullorðnu í minni fjölskyldu deila með sér forystunni og byggir það á  
                             málefninu hver þeirra er ábyrgur í það og það skiptið. 
 
 

2. a._____  Í minni fjölskyldu virðist alltaf sem barn og foreldri sé að hópa sig saman 
    og ráðast gegn öðrum fjölskyldumeðlimum 

 
 
       b._____  Í minni fjölskyldu virðist stundum sem barn og foreldri hópi sig saman  
                 gegn öðrum fjölskyldumeðlimum. 

c._____  Fullorðna fólkið í minni fjölskyldu er oftast sammála en þau eru samt ekki  
           sterkt teymi. 
 
d._____  Fullorðna fólkið í minni fjölskyldu eru oftast sammála og eru gott teymi  

           sem  er tilbúið að læra og þróast. 
 
e._____  Fullorðna fólkið í minni fjölskyldu myndar alltaf sterkt teymi. 
 
 

II. Hluti 
 

     Spurningar 3 til 14 lýsa sérstökum sérkennum allra fjölskyldna á 9 stiga skala. 
Vinsamlega settu hring utan um þá tölu sem þér finnst helst vera lýsandi fyrir þína 
fjölskyldu varðandi viðkomandi atriði. Vinsamlegast settu aðeins hring utan um 
eina tölu í hverri spurningu. 

       
1.  Hversu erfitt er það fyrir utanaðkomandi aðila að sjá hvaða fjölskyldumeðlimur í   

þinni fjölskyldu ræður yfir öðrum fjölskyldumeðlimum? 
  

  Mjög erfitt   1___ 2___ 3___ 4___ 5___ 6___ 7___ 8___ 9   Mjög auðvelt 

 

2.   Hversu góðir eru fjölskyldumeðlimir í þinni fjölskyldu að meta sína eigin hegðun  
    innan fjölskyldunnar? 

        Mjög erfitt   1___ 2___ 3___ 4___ 5___ 6___ 7___ 8___ 9   Mjög auðvelt  

 

3.   Hversu góð er fjölskylda þín í að takast á við vandamál og leysa þau? 
 

        Mjög góð   1___ 2___ 3___ 4___ 5___ 6___ 7___ 8___ 9   Mjög léleg  

  

4.   Hversu skýrt geta fjölskyldumeðlimir í þinni fjölskyldu sagt hver öðrum frá    
        tilfinningum sínum og hugsunum? 

                  Mjög skýrt  1___ 2___ 3___ 4___ 5___ 6___ 7___ 8___ 9   Mjög óskýrt 

 

5.   Hversu oft segja eða viðurkenna fjölskyldumeðlimir í þinni fjölskyldu að þeir   
   beri sjálfir ábyrgð á eigin hegðun bæði í nútíð og þátíð?       

 

        Mjög oft   1___ 2___ 3___ 4___ 5___ 6___ 7___ 8___ 9   Mjög sjaldan 

6.  Hversu oft tala fjölskyldumeðlimir í þinni fjölskyldu fyrir hvern annan eða haga   
  sér  eins og þeir viti hvað hinn er að hugsa? 

 

               Mjög oft   1___ 2___ 3___ 4___ 5___ 6___ 7___ 8___ 9   Mjög sjaldan 

 

7.  Hversu oft eru fjölskyldumeðlimir í þinni fjölskyldu opnir fyrir og viljugir til að  
hlusta hver á annann? 
 

       Mjög oft   1___ 2___ 3___ 4___ 5___ 6___ 7___ 8___ 9   Mjög sjaldan 

 

8.  Hversu oft deila fjölskyldumeðlimir í þinni fjölskyldu tilfinningum sínum hver 
með öðrum? 
 

       Mjög oft   1___ 2___ 3___ 4___ 5___ 6___ 7___ 8___ 9   Mjög sjaldan  

 

9.   Hvernig mundir þú lýsa fjölskyldunni þinni? 
 

   Hlý                                                                                                    Kaldhæðin 

   Gamansöm 1___ 2___ 3___ 4___ 5___ 6___ 7___ 8___ 9    Vonlaus 

   Bjartsýn                                                                                            Svartsýn 

 

10.  Hversu tíðir eru árekstrar í fjölskyldunni þinni að jafnaði?            
 

      Alltaf  1___ 2___ 3___ 4___ 5___ 6___ 7___ 8___ 9    Aldrei 

 

11. Hversu oft eru fjölskyldumeðlimir næmir fyrir og sýna tilfinningum hvers           
annars skilning?   

 

         Alltaf  1___ 2___ 3___ 4___ 5___ 6___ 7___ 8___ 9    Aldrei 

 

12.  Hversu mikil tilfinningaleg vandamál hefur fjölskyldan þín miðað við flestar  
        fjölskyldur? 

        Miklu meiri  1___ 2___ 3___ 4___ 5___ 6___ 7___ 8___ 9    Miklu minni 

 
 
Kærar þakkir fyrir þátttökuna 

